
SERENISSIMA RESPUBLICA:

AUGUSTI PATRES.

Rempublicam Vestram et Divinae Providentiae beneficio, et Vestrarum legum sanctitate, et consiliorum prosperitate immortalem quotidie mori, et quotidie nasci, qui de Rerumpublicarum conditione, de Vestrae autem felicitate sapienter judicant, facile noverint. Cum enim non Homines tantum, verum et Regna, et Imperia sint ex earum numero rerum, quae sub coelo degunt. Et vicissitudines, casusque suos sentiunt, sicut illa nasci, et crescere, ita senescere, ac mori contigit.  

Cum tamen Senectus Reipublicae Vestrae non sit ad infirmitatem Virium, neque ad interitum; quanto enim magis augetur, et producitur Ipsius aetas, tanto magis et confirmatur, et roboratur, et viget semper, non aliter evenit, ut moriatur, quam ut et eadem nascatur semper: et ex eo, quos subinde sibi cum occiderit, oritur, immortalis, ac aeterna habeatur. 

Clarius edicam, quod de eadem sentio. 

Moritur eo genere mortis, quo quae moriuntur, ea semper vivere necesse est. Non enim aliunde occidit, quam ex eo, quod sibi occidunt tempora, moriuntur anni stare nescii, et nulla potentia duraturi. 

Respublica vero Vestra, cuius in conspectu labuntur Saecula, pereunt Aetates, ideo moritur, quia cum durationem rerum et a temporis, eta rerum ipsarum dimetiamur consortio, et quasi connubio, a solo temporis defectu venit, ut haec connubia frangantur: quibus cum nova, et nova semper succedant cadentibus consillima, moritur semper Vestra Republica, et semper nascitur, quia Eidem novi, et novi semper anni nascuntur. 

Non ergo fuerit illaudabile, ac indecens ad contestandum in Vos obsequium meum omni humilitate demisssius, vergentisque ad tumulum aetatis meae curas ultimas Maiestati Principis consecrandas, cui subditum nasci pro maxima Superum gratia semper, ut debui, duxi, Unius ex Vestris Principibus Mortem, Eiusque potisimum, qui novissime desideratus est; et Alterius, qui paucos ante dies est inauguratus, Exortum, meis qualisbuscunque vigiliis concelebratos offerre.


ALOYSII MOCENICO Mors, et JOANNIS CORNELII ad Principatum natalis dies immortatlitatem Reipublicae repraesentabunt, cui par erat Sacrificium offerri, cum Divina potissimum ex immortalitate sua agnosceretur. 

At vero et de morte Serenissimi Principis MOCENICO ita egeram, ut non pro morte, sed pro vitae immortalis Exordio habendam esse contenderem; ac proinde neque luctuosum illi Epicedium canere, sed Gratulationis officium impendere constitueram. 

Quamobrem et mortem Principis celebrare apud Vos, eamque offerre non erit ferale aliquid, ac lacrymabile Aris Vestris imponere, sed faustum, sed solemne, sed quid immortale Immortalitati Vestrae submittere, ac dedicare. 

Ad Serenissimi JOANNIS CORNELII Inaugurationem quod attinet, Eiusdem merita perlibenter leget Foelicitas vestra, et sacrificium meum,  et vota pro Eiusdem ad Solium exaltatione suscepta benignior accipiet. 

Quem enim eligit invitum, et recusantem, Obsequii mei materiam fuisse et in Electorum Sapientiam, et in Electi amplitudinem inde placuerit, quod nemo Eligentium ad amplissimam Dignitatem judicii meritum magis comprobat, quam qui tulit invitus. 

Cum enim dubitandum non sit, quin in optima Republica frequenter, qui dignissimi sunt, petant Honores; certius tamen est eosem numquam aspernari, nisi qui merentur: et electio semper dignitatem suam habet; habere vero se agnoscit, nec timet, nec dubitat, si Electi dolore comprobetur. 

Quamobrem certus iam Sacrificii mei materia inter Vos nata, et Reipublicae immortalitate dignissima quodcumque damnum, quod accesserit a vilitate offerentis, redimi posse, Maiestatem Vestram veneratus, qua nulla Mihi ad obsequium maior in Terris, unam atque alteram Orationemn meam, si liceat eo usque ascendere; Vestris manibus infero, et Vobis legendas trado: vel dignandas saltem intuitu Vestro; hoc enim Sacrificio cuilibet ad gratiam satis esse solet.

Gratus obtuli, si Numen aspexit. 

Prospiciant Superi, et advigilent huic Imperio, et praestent Potentiae Vestrae, et Nostrae foelicitati, ut a Vobis de Vobis semper huiusmodi Principes habeamus.


Sereniss. Vestrae Dominationis 


Humill.mus Devot.mus Obseq.mus ac Subditus


Leonardus Bonettus Congreg. Somaschae.

DEUS  ELECTOR

Solemnis Gratulatio

SERENISSIMAM REMPUBLICAM

VENETAM.

Certe videtis, quem dedit Dominus: 

quoniam non fit illi similis in omni Populo.

Lib. Primo Regum, Cap. X.

GRATULATIO


Electionem Regum, ac Principum negotium esse, curamque Divinitatis, quam Deus Sapientiae, ac Potentiae suae reservatam et constanter defendit, et diligenter exequitur, cum et aliunde inferre liberum sit, cogimur inde, quod Regna, et Imperia, si alium a Deo cognoscere velint Auctorem, turpius quam per mendacium delinquunt, quia in suam rebellant originem. 

Quod si pro concesso sit, ut esse debet Principatus in terris Dei Virtute, ac Providentia ordinari, et institui: Deus vero, fallacibus, et aliquando aberraturis arbitriis Hominum deferendo, electioni Principum non Semet Divinitatis immisceat, si forte accidat, ut eligantur Homines rebus impares sustinendis, perire Deo Divinas res quis non videat, nempe Regna, ac Respublicas: et perire quidem vitio Hominum, non satistamen salvo Dei honore; nisi aliquando contigerit, ut ad plectenda peccata Populi graviore vindicta, quia de Deo in rebus Dei nata, Malos eligi Principes Deus ipse permiserit. Itaque et Respublicae, et Principes inter curas Dei sunt; et quidem maximas; ab iis enim pendet, quod agimus, de Divino Honore, et virtute judicium. 

In statuendo de Republica vestra, Patres amplissimi, non hanc sibi legem imposuit ad miraculum usque gratiae, et beneficii ingeniosa Dei Providentia. 

Ipsius quidem Reipublicae originem, et incrementa, vel si de aliis dubitare liceret, in Deum non referre, irreligiosum, ac impium foret; cum potissimum consideratis natura loci, successibus rerum, diuturnitate Imperii, partisque de fortuna, de invidia, de aemulatione, de tempore ipso triumphis, constans fuerit Hominum omnium, et Mundi Aetatum consensus; Deum hanc posuisse Urbem, hanc condidisse Rempublicam in alia, atque alia saecula duraturam. 

At vero in hac eadem Vestra Republica placuit electionem Principum relinqui liberam Vobis, Deo tantum agente per consortium suae voluntatis, et communionem in fluxum quo dominatur in omnibus.

Placuit Divinas Vobiscum curas partiri, et a Se, quam condiderat, conservari Rempublicam, a Vobis vero Principes eligi, dignissimos semper, qui a Deo, et crederentur, et dicerentur electi: et essen quidem, Deo non deserente Electionem, sed delegante, quam ita disposuerat, ut nihil esset periculi, quod timeret. 

Cum enim de genere earum Vestram Deo placuisset condi Rempublicam, quae non falso, neque emendicato, sed vero, et justo titulo Optimorum esse dicuntur: et in quibus, qui honores habent, qui Magistratus sortiuntur, qui judiciis praesident, qui Dignitates inter se pro aequalitate Omnium laudabili aequitate distribuunt, solo Virtutis merito distinguuntur, futurum erat, ut quicumque absumerentur in Principes, semper optimi, ac digni haberentur. 

Rebus autem per Dei Providentiam ita dispositis, ut in Principibus eligendis Respublica errare non posset, non cur Deus in Vestrorum Principum Electione sollicitus ageretur; verterat enim liberam ipsam Electionem in Optimi eligendi necessitatem. 

Hinc factum est, ut in electionibus Vestris Auctoritati Vestrae simul jucundum fuerit, ac liberum pompa quadam foelicitatis cogere ad serviendum fortunam; ubi enim nullum est a merito Candidatorum errandi in electione periculum, sortibus uti ad metum esse non potest. 

Quocumque enim semet caeca fortunae arbitria converterint, Optimum efferent. Quamvis et in hac parte diligentissimum prudemtiae, ac sapientiae Vestrae consilium intercessisse, qui altius rem pervadere voluerint, invenient.

Enimvero cum Deus Vestram tantum inspecturus cum voluptate Electionem Vestram amabiliter traheretis, Sortem in consortium Judicii Vestri adduxistis; ut qui longe ab Urna tenere se poterat certior de suffragiorum Vestrorum foelicitate, quod sibi in sacris, Divinisque Electionibus reservare solitus fuerat, Sortes moderaretur. Utut fit, in exaltatione SERENISSIMI JOANNIS CORNELII PRINCIPIS VESTRI nuper electi ita conspirant omnia, ut negari nisi  per summa impudentiam, et ejuratam veritatem non possit ad hanc Rempublicam, quae Dei est potioribus titulis, quam unquam aliae, assumptio in se jure eligendi, Deum venisse Electorem, 

Quo consilio id factum fit, de conscientia meae infirmitatis, incuriosus in ea, quae dEi sunt, Sapientiae Vestrae investigandum relinquam. 

Dabo et hoc Virtuti Principis Vestri, ne quem ad gratulandum Inaugurato obsequium in Rempublicam, et veneratio in eumdem Principem Vestrum sollicitant, meritum laudis ab ipso gratulationis exordio, eiusdem, tentata Moderatione corrumpam. 

Praestabo tantum castigato officio, et ab omni adulandi licentia remotissimo, ( quod erit et ad Vestram laudem, et ad Nostram foelicitatem ) ut constet in hac electione et coelo, et huic Imperio, et Provinciis universae Euripae gratissima et JOANNEM CORNELIUM eligi meruisse, et DEUM fuisse ELECTOREM. 

Compleverat mensuram aetatis, ac meritorum in Principatu ALOYSIUS MOCENICO, si unquam alius, Princeps commendatissimus, quem ad Se vocare Deus cosntituerat, quo de sedibus Beatorum, une omnia in Regna Mundi, atque Imperia bona descendunt, non cessaret, quam praeclare rappresentaverat, prodesse Reipublicae. 

Eius, quae ultima futura erat, ferebat infirmitatis incommoda, desperatis a Medicina subsidiis; quae idcirco cum periculo famae aggreditur colluctari cum morbis, quia contra deliquia annorum nulla sunt pharmaca, nulla opobalsama contra Mortem. 

Eo igitur res venerat, ut jamjam moriturus in horas singulas, et mortuus interdum nunciaretur, honesto mendacio; quid enim dici poterat vivens, de quo expectandum erat, ut caetera mortuus, parte tantum sui ultima moreretur?

Caeterum in eo vitae, ac mortis confinio ad non paucos diese mansit desperatus, et deploratus semper; nondum enim appropinquaverant, quibus Sanctus Dei Spiritus in ignearum linguarum imbre Coelo delapsus Rempublicam Christi, Sacrumque Apostolorum Senatum Coelstium opulentia donorum large rigaverat. 

Hi vero cum proximiores facti essent, per reserata Coeli claustra, et patentes portas, per quas Ignis ille Divinus egressurus erat ad Nos, cum abiret, a Nobis, Princeps dignissimus Coelo Coelum intravit. 

Cun ergo Dei consilia circa Hominum vitam, ac mortem revelantis se Divinae sapientiae Mysteria sint, donec obscura latent; oracula vero, cum esse occulta desierint, quis inter Nos dubitare praesumat hoc factum esse, ut electionis novi Principis dies, sacris delapsi Spiritus diebus congruerent, ( congruerunt enim ) ut idem Spiritus, qui, si tantum inspiraturus fuisset, quem opporteret eligi, ut Optimum haberemus, non expectasset praesentiam, cum paesens modo esse vellet, facile inferendum daret non inspirare voluisse tantum, se declarare, et eligere. 

De qua re tam clara, tam manifesta dipendeat adhuc judicium, facile erit quidquid reliquum fuerit dubitationis auferre, si peractae Electionis partes, et ordinem: si progressum, exitumque volverimus ad examen revocare, et expendere.

Vacuum erat Principis solium, et aderant qui se offerrent. 

Et quidem summa cum laude; non enim ambitiosi, sed generosi, sed magni animi habendi erant, et habebantur, cum sponte sua et Sui, et fortunarum, et vitae sacrificium offerrent foelicitati Reipublicae. 

Fortuna vero, ut assolet, per ostentationem suae vel potentiae, vel insolentiae, exturbunte horum meritum, ac impediente, aderant Alii, quos ambiret Dignitas, cum Ipsi Dignitatem, quamvis idonei, quamvis promeriti,  quamvis dignissimi, non ambirent. 

Et hi quidem discedebant non illaudati. 

Enim vero Moderatio Virtus caetera humilior; animosa vero, ac contentiosa contra superbiae, et ambitionis irritamenta, ab admittendis ad se venientibus Honoris fulgoribus avertebat. 

In horum numero Tu pariter JOANNES CORNELI, PRINCEPS SERENISSIME, recensebaris. 

Orabas apud Dignitatem ne ad Te vellet accedere: orabat apud Te Dignitas, ne velles abigere; et erat modestia Eorum, qui se excusarent, tua non minor Virtus, et melior causa. 

Melior quidem, namque Te aequiore, et plausibiliore titulo subducebas: non melior tamen; cuncta enim antea Deus disposuerat, ut ab invincibili, sed suavissimo Eiusdem Spiritu, cum aufugeres, traheris, et Solio proximior fieres, quo longius ire contenderes. 

Quid enim reliquum Humani Consilii in tam implexo nodo, ac inexplicabili, in quo haerebat Electio in dies se magis, ac magis implicatura, nisi Deus, qui eam eo usque arctaverat, ac implicuerat, mente adhuc apud Nos incerta, ac imperscrutabili, post assumptionem vero nulli non obvia, atque apertissima, solutor Gordii optatissimus advenisset? 

Enimvero nisi numen aliquos miris, sibique unice notis impulsibus suaviter Te movisset, constantior adhuc quam unquam antea tuae justitiam causae defenderes: neque Spiritus impulisset. 

Impetraverant Alii, ne cogerentur accipere: impetravisses Tu pariter ne cogeris; nec aliud a tua voluntate agere instituisset voluntas Reipublicae, quae neminem cogit.

Jamvero Te quamvis confirmatum adversus advenientem ( jam liceat dicere ) Tibi molestissimam Dignitatem; quamvis colluctatum, et recusantem, habemus Principem; et quod a solo Deo esse poterat, habemus in admittendo honore maxime liberum, et spontaneum. 

Fatum est quod, supra humanam spem erat, nisi Dei Virtus intercessisset.

Non te gauderemus Electo, nisi Deus ipse elegisset. 

Ut quid enim relaxatum esset cum Aliis, qui se excusaverant de non admittenda maxima Reipublicae dignitate, Tibi quod non esset ad aequitatem, denegata relaxatione? 

Recusaverant Illi, Tu vero aequiore titulo. 

Poteras conqueri, si dimissus esses non exauditus. 

At Deus Urnae quidem praesens, animo vero tuo praesentissimus, vindex sui Honoris, et cnstans in voluntate inhibendae repulsae, expectabat, ut flecteret, qui numquam pati repulsam potest, si voluerit eligere. 

Non enim Ille vel argumentis, vel consiliis, vel precibus vincit Hominum voluntates, sed in interiore parte disponit; et quibus est affuturus auxilio, facile suadet, ut sperent quae desperaverant, et velint ea, quae noluerant, ne contemnantur auxilia, ne violetur auctoritas, ne quae tibi fuerint placita, debito fine frustrentur. 

Hoc factum est circa Te, Serenissime Princeps, qui in admittenda maxima Dignitate cum summa tui laude Deus sortitus es Electorem. 

Cum placuisses recusando, Illi Te placuit eligere, Qui petunt Honores, qui Gradus, qui Dignitates ex merito, Eos eligi, et promoveri ab Hominibus Sapientissimus Caeli, et Terrae Arbiter, ac Rector consentit. 

Qui vero constanter removent, abnuunt, recusant, eligit Ipse; disponendi enim sunt, ut eligi velint, ne vana Eletio contingat: eligendi vero, ne rara in Terris Virtus, quae de calcato ambitionis fastu ostentatur, et colitur, humiliore loco senescat, ideo tantum Honoris expers, quia non indigens.

Hoc cum JOANNE CORNELIO Patre, ac Principe nostro factum esse et ab hac meae Gratulationis infantia, et ab iis, quae robustior aetas afferet Orationis, tam clarum, tam indubitatum spero futurum,  ut nihil desit ad conciliandam fedem argumento insolito, et admirabili, quemadmodum nihil desse Virtutis Electo cognoscimus ad nostram foelicitatem. 

Invitum, ut audistis, et recusantem, et recusantem ex gravissima causa, et  a Judice nullo improbanda, Solemnibus, sacrisque sibi diebus, quibus peragebatur Electio, spondens almus Dei Spiritus Se Domum Principis habiturum pro hospitio, et Principem Ipsum pro Templo suo in toto vitae diuturnioris decursu, ita disposuit, ita immutavit, et flexit, ut qui Dignitatem a Se constantissimus amovebat, nedum non invitus admitteret, sed alacer, et sinu expanso, ac patente traditam, et commendatam a Deo electore susciperet. 

De facti veritate si quis dubitet, poterit cognoscere ex iis, quae detulit Princeps, incomparabili Magnificentiae suae laude, praeclaro de merito Dignitatis judicio; potissimum vero Magnitudini, et Sanctitati Electoris cum adeundi Honoris, et Muneris accipiendi non tan de manu Reipublicae, quam de Dei dextera auspicalis dies advenisset. 

Si enim alterius quidem, non vero huius, quae amplissima est, cum laude virtutis, ad insignia Principatus accessisset moeriens, ac dolens, de more eorum, qui diu colluctati, non tam ad honorem,quam ad taedia honoris tardiores reptant, quia trhuntur inviti, non gaudia, sed lacrymae Principis, non liberalitas, se poenitentia, non hilare obseqium, sed in omnem moerorem demissa obedientia inauguratae Dignitatis somenia peregissent. 

Veum cum omnia in diebus laeta contigerint; et quos erat in desiderio apud Nos, in Dei vero placito, ac voluntate, non dejectus, et moerens, sed erectus, et gaudens Princeps affuerit, habes RESPUBLICA SERENISSIMA, habetis, PATRES AMPLISSIMI, quod erat maxime optandum, Principem a Deo electum laetum, et electioni annuentem, non invitum, non reluctantem: qui nisi contendisset, ne eligeretur sua non aequus in causa, nisi decertasset, minor Deo Electore, neque tantus in Dignitate, tantus in Republica censeretur. 

Quae sponte, et cum alacritate ab Hominibus suscipiuntur agenda, prosperis successibus exornantur. 

Non eandem ea laude habent, ad quae tardi veniunt: quae praestant inviti. Itaque JOANNEM CORNELIUM, P. C. et constantia recusandi, et studio admittendi a Deo dati honoris nemini comparandum, habemus Principem, eius virtutis, ac meriti, eius praestantiae, ac dignitatis, cuius Deus esse voluit, a Se eliendum, ne gloria, ac fama eligentis periclitarentur. 

Quamobrem ea diligentia educatus est sun Divino magisterio: ad ea incrementa laudis promotus, quae decerent Civem in Republica, qui Dei periculum crederetur.

Educatio Principis Nostri a tenerioribus annis domestica tota fuit. 

Luculenter CORNELIA Domus educare Principem poterat, cum a Deo electa esset, ut Principem daret a se eligendum. 

Praeter ea igitur, quae cum adolevisset, didicit a Vobis, didicit a Republica praeclara Matre, praeclariore Magistra Princpum, nihil habuit, quod quesitum foris, collectumque apud extraneos vel ad legem, vel ad exemplum, penatibus, laribusque suis inferre debuerit. 

Tam vasta, tam ingens, tam opulenta florebat rerum, ac Hominum Domi silva, ut, si vellet ad omnia attendere, omnia condiscere, omnia aemulari, nedum copia, verum etiam judicio suo gravaretur; erant enim omnia simul sine numero, et sine exemplo. 

Itaque in pelago tam immenso, in quo mergi, et perire necesse erat, desiderio, et cupiditati metam designari oportebat, et erat pars definienda, quae legeretur, quod a magna virtute, et a mentibus magni ausus, et magni impetus, nisi Numen aliquod in opem venerit, prudentia quidem semper exigit, sed raro impetrat. 

Quod enim difficillimum est in Virtute, non est virtutem assequi, sed in eaden modum tenere contra libidinem indolis, et animi incontinentiam. 

Affuit Deus itaque proficienti, et quae maxime Principi convenirent, docuit eligere.

Splendebat antiquissima Domus erudito omnigeno cultu, et CORNELII Sanguinis Homines, et gesta Hominum referebat. 

Nec erat cur vel a fastis repetenda essent, vel ab historiis; Domus enim ipsa in Historiam transierat, et in Sacrarium Domesticae eruditionis. 

E regione Palatii late conspicua, et aperta adeuntibus, pendenbant a laquearibus intextae Persica diligentia CORNELIORUM antiquissimae pugnae, ac victoriae, qui Romani Capitolii superbiam palmis, trumphis, relatisque de Hostibus spoliis et ornaverant, et oneraverant, capiendis compendiariam nimis, et angustissimam. 

Tot Heroum CORNELIA DOMUS propago fuerat, et a Romanis CORNELII nostri descenderant. 

Erat igiyut unde JOANNES ad explendam curiositatem invitaretur; nisi rem vanam esse Nobilitatem, quae non asseritur a virtute, ab ea usque aetate, non falsae, sed verae laudis cupidus didicisset: et magnam fortunam, cui Conturbernalis Virtus non fuerit, fumosis potius Imaginibus denigrari.

Quamobrem ab iis se protinus avertebat. Oderat gloriam, quae Romana vitia redoleret, Luxum, Superbiam; maxime vero superstitiosum Numinum cultum, et demeremdorum lapidum, ac lignorum curas excrabiles, et insanissima desideria; atque adeo vetustissima ea monumenta, ut sordida, ut barbara, ut aliena a nostris moribus aversabatur. 

Quae si quid Virtutis in animum praetereuntis interdum visa refunderent, ad fortitudinem conferebant, non qua Hostes, ut CORNELII antiquissimi, sed qua adversa provocaret, et vinceret: et quidem genere triumphi laudabiliore. 

Hoste enim beneficio Fortunae saepe vincuntur: quae autem frequenter adversantia foelicitati, etiam in Principum vita contingunt, conficit Virtus, nullo a Fortuna subsidio, quae cum infortuniorum nostrorum mater sit, numerosa prole superbiens contra ambitionem suam ire vel erubescit, vel reformidat.

Ex aliis ergo Imaginibus ab eo usque tempore designatus a Deo Princeps Virtutes Principis hauriebat. Septem Romanae Ecclesiae in Purpura Principes CORNELIA in arbore refulgebant, quibus eras ad explendum Virtutis numerum, GEORGI EMINENTISSIME Serenissimi Frater Principis adiiciendus. 

Transierat foecunda Domus in Seminarium Purpuratorum, in qua Purpurae ex Purpuris, honores ex honoribus nascerentur; neque per tria cum dimidio saecula Ostro praefulgidos, conspicuos meritis, judicio Hominum venerabiles, praeterquam in CORNELIIS laribus tot numero Principes, ex eodem sanguine genitos Virtus educaverat, gloria aluerat, Roma susceperat promovendos. 

Videbatur ea aetate si non ruitura, nutatura saltem Romana Ecclesia, qua nullo CORNELIORUM CARDINE sustentaretur. 

JOANNES, Divino instinctu, ad hos quidem divertebat assiduus, quantum tamen satis esset ad Religionis, ac Pietatis cultum suggendum: quae Virtutes in Populo ad disciplinam, in Principibus vero eminent ad exemplum. 

Verum cum alio a Deo vocaretur, et ad sacras quidem, sed in Republica, Principis curas, Tibi Dilectissimo Fratri, CARDINALIS EMINENTISSIME, aemulandos, et referendos penitus relinquebat. 

Sit Apes cum pro mensura, ac merito sui operis delibaverint flores, solent intactos relinquere cultoribus ad coronam.

Die quadam curiosus, et cupidus invisendi, quae de CATHARINA CORNELIA REGINA quondam Cypri celebratissima referri audiverat, in eam Domus partem descenderat, in qua Artis diligentia, quae de Ea legimus in historiis, ita lineis suis, ac coloribus adumbraverat, ut non cerni representata, sed oculis degustari, cum fierent, viderentur. 

Et jucundum quidem, ac pergratum contigerat intueri, quam fulgido cultu, ac liberalibus caeremoniis, jam a Republica adscripta in Filiam, Principe cum Senatu discessum Eius honorante, Regia ad littus Navi deducta, post oscula infixa Chlamydi, ac dexterae, quibus et Amorem in Patriam, ferendum secum ad remotissima littora, et obsequium in Rempublicam contestaretur, Oratoribus Reipublicae commetteretur in Cyprum deducenda. 

Ut deinde prospera navigatione, et secundo mari, cum ad Insulam appulisset, de Regiae navis alvo in Augusti Sponsi sinum descenderet, laeta canentibus Populis, laeta precantibus, et cum turba personantibus elementis; cum interim ad comitatum Reginae, quidquid Veneris illa tellus ad Amoris triumphum potuit effundere, conspexisset. 

Flexerat et a gaudio in maerorem Adolescens mitissimae, ac suavissimae indolis, cum a nova regione Tabulae, cultu ab eo, quo venerat ad Maritum, longe diverso, spectaretur Regina, quantum Fatis in Eam liceret, non statim misera, ut recrudesceret vulnus, et cruciaret acrius, ac inclementius, cum iterum aperiretur.

Siquidem in flore fortunae, ac aetatis Sponsum Ei primum abstulerat mors crudelissima, et posthumum inde Filium, spem unicam Regni, et Matris, ut de spei fructu, quem ut amitteret, obtinuerat, vehementius torqueretur. 

Nihil adhuc ab Augusta Effigie JOANNES didicerat praeter diligentiam referendi ad Rempublicam munera aequioris fortunae, quae ad Principes accessissent; Eidemque pro beneficiis grati animi despondendi, quod obsequium Reginae imperaverat: vel ( quod in Principibus esset amoris in suos, in Exteros vero daretur ad amicitiam ) facilitatem aperiendi animi ad dolorem, quoties adversa, ad gaudium vero, prospera Iisdem quoties contingunt: quae omnia cuperet Divina Clementia adesse singulis, qui ad Principatum Reipublicae attolerentur. 

Ut vero in extremam picturae intentus partem, eandem Reginam reducem vidit Solii secum sortem ferentem, quam Patriae, ac Reipublicae in sui offerret pignus amoris, privatae in posterum vitae conditione contenta, quo accessione facta Regni non armis parti, non sanguine, aut pretio empti, sed dono advenientis, et sponte oblati fortuna Reipublicae ditaretur, tunc vero plaudens facto, et suis Ipse Majoribus gratulatus: O utinam, inquit, singulis de CORNELIO sanguine Viris, et Faeminis ita contingeret, ut in amplissimi Regni, quin et in plurium Regnorum sortem vocati, eadem ac semet Ipsi possent offerre Patriae, et devovere Reipublicae! 

Quo factum est, ut altius JOANNES animum pervaderet desiderium signissimum Principe a Deo potissimum eleigendo, bonorum omnium, quae esset in omni vita vel a fortuna, vel ab industria consecuturus, conferendorum suae in Rempublicam Caritati.

Ad taedium esset caetera persequi, quae a reliqua Sylva Imaginum JOANNES in Adolescentiae suae disciplinam traduxerit, cum adhuc quidem ignarus ageret Sortis sibi a Deo destinatae; interiore tamen quodam impulsu, et Deo ipso occulte movente: quo factum est, utcultus proficientis inter exempla, et documenta Maiorum esset exercitatoria quaedam, et in actione posita, Prophetia futurorum. 

Praetereundo igitur a non paucis numero Divi Marci Procuratoribus, necnon ab Equitibus spledorem animi, et studium bene merendi de Dignitate. 

Ab iis vero, qui militare imperium, et maxima Militiae munera consecuti, eadem praeclare gesserant pro Republica, sitim laboris, et contemptum vitae pro gloria eiusdem Reipublicae, ac incrementis. 

Ab iis qui in Consilio Sapientiae Publicae Oracula dederant; vel qui missi ad Exteros Principes pacta, foedera, et amicitias firmeverant, ac omnia egerant cum utilitate Reipublicae, moderationem in consiliis: curam assiduam meditandi: fidelem, synceramque prudentiam. 

Hanc eandem cum gravitate ab amplissimis Senatoribus; ab Iis vero, qui in Consiliis Maximis, ac praeclarissimis Magistratibus sententias dixerant, Justitiam, Integritatem, et Arcanum illud remedium ad vindicandam a contumeliis, et a contemptu severitatem legum, Aequitatis temperamentum: denique singulis ad Imaginibus quidpiam hausisse, quo moribus Principis imbueretur, ad Serenissimos Avum, et Proavum orationis meritum totum confero, ad quos disciplinae studium, et diligentiam imitationis ab ea usque aetate non ignoramus Principem contulisse.

Tres in Fastis Reipublicae CORNELIA Domus Principes numerat, ideo quia pares meritis, non impares dignitate. Praeterito  MARCO illo antiquiore, in Familia nondum divisa, et de sua magnitudine in tres ab Eodem Stipite velut Arbores ascendente, duo erant in numero PRINCIPUM CORNELIORUM, qui ad Inauguratum Principem pertinerent, JOANNES videlicet Pater, et FRANCISCUS Joannis Filius: hic JOANNIS Avus, et ille Proavus: rara gloria; novum enim in hac Republica, et sine exemplo, ut et Avi Pater, et Avus, et Nepos in Solio sederent decoraturi Rempublicam a Republica decorati insignibus supremae, ac maximae Dignitatis: solo FEDERICO electi Principis Patre non exaltato, vel per ipsius moderationem, si se subtraxit, vel ut satisfieret Virtuti, cui aeque contingit ad Laudem et Honorem pro merito obtinuisse, et non obtinuisse, cum mereretur; cadit enim ad gloriam promerentium, quod et mereri potuerint non obtinere. 

Quae tua fuerat, Serenissime Princeps, mens, et intentio, cum constantissime orares, ne obtinere liceret.

Hosce igitur magnae indolis Adolescens invisebat frequens, visitabat assiduus: at tentae circa Illos curae: in Illis deliciae; et quamvis adumbrati tantum in Imaginibus viverent, et per Imagines quantum liceret ( quod unicum Nobis concessum est contra mala mortis remedium, et solatium contra aerumnas Sepulchri ) intentus, immobilis, raptus, ita ab Eorum ore pendebat, ut alloqui, et expectare responsa videretur. 

Chlamydi Eorum frequenter oscula figebat, nec raro dexterae, per quae quid semper Eorumdem animi, Eorumdem Virtutis,quod intra se reconderet, exguggebat. 

Plurimum in hunc finem, Deo dirigente lineas, et colores temperante, Artis diligentia contulerat; cum ita picti, ira repraesentati in dignitate Principes cernerentur, ut mores eorum relucerent in vultu: spectaretur Corpus, et animus apparereret. 

Majestas frontis, dulcior quadam Auctoritas supercilii, serenitas oris suavitatis quodam flore conspersa, et quid modestae gravitatis supereffusum, et in Parente, qui totum semet in filium transfuderat, et in Filio Parenti suo consillimo, Pietatem Principum imperantem, et venerantium obsequio pariter, ac amori propositam indicabant. 

Videbantur a natura Principes facti; vel de naturae consilio ita formati, ut  eligerentur. 

Et quidem Proavus de merito Virtutis ad apicem Principatus manibus, ac pene humeri Electorum elatus, et Solio impositus, cum ad quintum fere exactum annum vixisset bono Reipublicae, optimus cum praeesse caepisset, in dies vero melior semper, ac melior Princeps, nihil desiderandum reliquerat quod esset ad exemplar optimi Principis non cuiuscumque Reipublicae, sed Venetae, sed omnium optumae, referendum: justitia, pietate, ac morum innocentia spectabilis, cum augustae Chlamydi humeros submisisset; perinsignis vero, et admirabilis, cum ad Principatus sollicitudines, curas, incommoda deponenda per mortem, immortalitate dignissimus accessisset. 

Ille idem infortunia Domus. 

Mira constantia tolleraverat, neque mansuetudinis alia dederat documenta, quam quae expectaret a Principe a Principe Virtus Reipublicae.

Si quid esset animus, quod videri possit, jucundissimum fuisset  intueri ante mortem in Optimo Principe Prudentiam imperantem, praecipientemque subiectis sibi Morum Virtutibus ad mensuram Principis modum et finem, infra quem stare, et supra quem ascendere non liceret. Instituto censu, sua quaeque sede disposita praefulgida, et radians undique cerneretur. 

Summa moderatio in honore, in fortuna benignitas: in propseris non inflata, in adversis non dejecta, in periculosis non timida, in arduis generosa Virtus Principis appareret. 

Erumpentes a corde, ut a Sole faces, flammae, ac incendia oculorum delitiae fierent, et nostrae: illa data Amicitia, impulsu tamen minore, ac numero, haec Vesuvio toto eructante Caritati in Rempublicam. 

Nulla vero in se retorta, ac in fontem redeuntia, ercutata unde fuerant: solemne enim CORNELIAE GENTI convertere amorem Sui in amorem Reipublicae, nec amare Seipsos, ut ametur Respublica. 

Eaedem omnes virtutes Principatus, et laudes etiam in Avo Francisco fuerant, quas Ipse a Patre hauserat; et explicasset in Republica ad omnium Principum disciplinam, si per invidiam temporis licuisset. 

Desideratus enim die vigesimaquinta ab inaugurata Dignitate, Virtutibus ipsis suscipientibus Praeficarum officium, quarum fuerat tam cita, tam propera necessitas abeundi jactura, et dolor, vix degustandas Reipublicae proposuerat, ideo, intollerabiliore afflictae siti, excruciatae desiderio, quia degustaverat.

Significare tamen et Ipse eas poterat in Imagine,  et per effigiem referre, quas animo complexus fuerat. 

Quamobrem JOANNES Noster hic Serenissimus ab una, atque altera potuit haurire, et gemino sub Magistro tantae  auctorritatis, et tantae Dignitatis ita proficere, ut cum primo prodiret, et se offerret Reipublicae, rudimentum, vel idea quaedam a longe visi Optimi Principis crederetur. 

Magni erunt semper in Republica Principes, qui a CORNELIIS, Maximi vero, qui CORNELII a CORNELIIS erudiuntur. 

Afferunt enim Rami nobilissimi Stipitis magnam indolem ad Disciplinam: et cum jucundum sit laudatos Principes imitari, erit Eorum, a quibus descendunt, se componere ad mores Principum jucundissimum.

Et haec peregregia Principis nostri educatio fuit. 

Haec institutio Eius in flore aetatis, qui semel a Deo erat in Principem eligendus; qua perfecta, Principibus Optimis comparandus, quorum erat virtutibus consimillimus, processit in publicum. 

Nihil notum magis, tritumque est apuid Nos, obviumque Hospitibus venientibus in hanc Urbem, ea Deambulatoria Fori parte, cui a prehensatione, et ab officiis pro consequendis Honoribus, ac Dignitatibus in Republica nomen inest, cum alio potius quocumque nomine apellari mereatur. 

Ut quid enim a studio ad se trahendi Honoris nomen inditum est, cum illicita Honorum sitis eius Reipublicae vitium esse non possit, in qua ad legum praesidia confugiendum fuit, ne Dignitates a Virtute Civium repulsam paterentur?

 
Ne quorum grata contingeret moderatio, eorum liceret Virtuti negare sacrificium, et obedientiam? 

Quocumque ergo nomine sit noncupanda pars ea Fori, ut a caeteris valeat discerni, ea quidem est, per quam auctoritas summa Reipublicae a penetralibus suis egressa, sub dio quidem, et nullo tegente desuper fornice, aut tecto, se omnibus conspicuam facit; ausa omnium subire judicium, et famam suam censurae committere: quod nisi virtuti suae fideret, nisi suae certa esset laudis, non auderet. 

Quotidie eam Vos matutinis horis fluentibus frequentatis. 

Ibi privata negotia agitis: ibi officia Cvium accipitis, et exterorum: ibi horas cogendorum Magistratuum accinti ad opus Repipublicae exequendum, patienter expectatis: et quae duo sunt potissima, mores vestros ibi ad censuram , et amicitiarum contrahendarum studia per praecepta Civilis Disciplinae in Vestra, quae Optimorum est, Republica maxime necessaria, ad examen exponitis: et quod est indolis generosae, publico judicio subiicitis, nulla formidine.

Et circa mores quidem bene contingit, quippe boni sunt, atque honesti, et Vestra digni Republica, qui circa se tam numerosum Judicem vident. 

Circa Amicitias vero, per hanc quotidianam Vestram inter Vos communicandi in foro consuetudinem, adhuc vestra melior conditio. 

Cum enim Amicitiae, ut ad foelicitatem pertineant, sint eligendae ex Virtute: et cum multa, et multa in Republica bona pariant, si bonae; totidem vero,et plura sorte mala, si malae fuerint, valde libera fit oportet Amicorum Electio, quod tunc demum contingit, quando ex omnibus fieri potest; praecluditur enim locus culpandae sortis, et accusandae necessitatis. 

Vos itaque cum quotidie fere omnes Fori communicatio coniungat, cum exponat, cum singulos caeteris omnibus cognoscendos tradat, ( ex sermone enim, et quotidiana conversatione et Homines, et Hominum mores probe noscuntur ) facilitas Vobis est summa eligendi, et corrigendae electionis, si forte innocenter peccatum fuerit; ex hac vero facilitate foelicitas. 

Non sunt haec, P. C., extra finem Orationis; neque Nos, ut in Foro divagaremur, Principem deseruimus. 

Praemitti opportuit, ne quae dicenda sunt, obscura Exteris videantur, quorum in manus venerint.

Deducta jam ad coronam foelicissima Educatione, et asssumpta toga, JOANNES venit in Forum ( haec enim consuetudo Vestra est ) die illa magni judicii, qua spectata natura, lustrata indole, bonisque, ac malis omnibus animi, et corporis usque ad severitatem censurae, judicio raro fallibili futurorum, praenuncinatur, qui futuri sint virili aetate, qui recentes ab Institutore venerint in Rempublicam. 

In JOANNEM igitur curiosius instituta, et diligenter exercita, cum nihil inveniret, quod non esset ad laudem, haesit attonita; et singula lustrasse contenta, versa deinde est in admirationem, sollecita severitas Judiciorum. 

Praeferebat inter bona Corporis faciem Imperio dignissimam, severitate, et gravitate conspersa lumine peramabili jucunditatis. 

Non amorem gravitas, suavitas non avertebat obsequia: utriusque temperamentum amorem obseqio, obseqium amore miscebat. 

Media inter humilem, proceramque memsura Corporis aequabatur Omnibus, ut ab Omnibus amaretur. 

Nullum Illi vitium in corpore, cui in Animo nullum erat. 

Enimvero in officiis dispensandis relucebat admirabilis candor, et mira prudentia: in admittendis attenta devoti, et grata modestia: in eruditis sermonibus expedita memoria, et invidenda facilitas: in salibus inspergendis jucunda comitas, cum temperamento gravitatis: ad tempus joci, sed perhonesti. 

Si quando vero de iis, quae ad Rempublicam spectarent, et Principes, sermo contigeret, nihil Illi novum videri: de omnibus judicium suum promere modestissimis verbis, majore tamen quam  per aetatem prudentia: causas rerum ex tempore, ac fines pervadere, ac aperire: quae ventura essent inferre, ac enunciare mira eruditione, ac ingenio. 

Enimvero quidquid temporis superfuerat Cognatae Virtutis studio, ac imitationi Suorum, in domestica Bibliotheca Adolescens Sapientiae amator impenderat, gravia quaeque carpens, ac seligens, inania, et vana aspernatus. 

Quam Bibliothecam deinde auxit legendi avidior et Scriptura, et eruditione Librorum, nihil eorum negligens, quae ad Rempublicam, ac Principem pertinerent, ne quid addiscendum superesset, si forte Sibi eligi in Principem, ut contigit, contigisset. 

Quamvis enim Ipse de honore numquam cogitaverit; quin et constanter reiicere pblatum contenderit, Deus cogitabat Sui loco; eadem vero, Deo cogitante, contingebant, et meliora quidem, quam si Ipse advertiset. 

Jam se crediderat Publico, cum aliud a Civili assumpsit studium assidua meditatione, et labore improbo percurrendum. 

Legit ea, quae Sapientes Viri de Amicitia tradiderant, et quae de eadem inserenda susceperat in auresi Moralium libris Philosophus. 

Ineundae enim erant Amicitiae, quibus contingentia in omni vita bona pariter, ac mala in sinum Amicorum effunderet, illa ad exercitium liberalitatis, haec ad solatium; neque aberrandum erat electione, ne in suam peccaret foelicitatem. 

In hac Urbe, et in hac Republica, penes Vos, qui res moderamini, et de Virtute Vestra asserendo nostram foelicitatem, onera sustinetis Imperii, difficillima contingit electio Amicorum, non quidem causa periculi, acsi verendum sit, ne incidatis in malos, bonos dum satagitis comparare. 

Qui enim inter Optimos, ac Aequales mali esse possint? 

Ardua res erit ex eo, quod cum copia sit potius ad benevolentiam, quam ad Amicitiam, quae sine communicatione fortunae esse non potest, nec cum libidine distribuendi, et partiendi in plures, et plures semper amoris, dum hi eliguntur, et non alii, timendum est, ne iniuriosa habeatur electio, et pauci numero in amicitiam assumpti in causa sint, unde plures, si non inimici, et iniuriosi, saltem diffidentes et aemuli efficiantur. 

In hoc tamen discrimine, quod supra humanam potentiam  est, et a quo nemo potest evadere, excusat necessitas ipsa, caeterae si tamen leges Amicitiae serventur. 

Par enim est ex eo compensari dolorem, qui venit ex necessitate, quod necessitas non sit ad culpam.

Amicitiae Principis Nostri, florente Eius aetate, non ita institutae sunt, ut traditis de iisdem legibus tantummodo conformarentur, sed ut leges ipsae esse possent. 

Quamobrem si tota periret, quae seu scriptura, seu traditione continetur Morum Sapientia, satis esset Principem, ut documenta perfectae, optimaeque huius Disciplinae haberentur; eo supra utilitatem earumde legum beneficio, quod foelicius praecipit, qui docet exemplo. 

Electo elegit Joannes Amicos ex honestate Omnes. 

Sola Virtus dominata est in electione Amicorum. 

Voluptatis vindemiam, et quandam quasi turpem mercaturam abiecit, eliminavit, expunxit. 

Elegit paucos, cum posset omnes. 

Ut quid enim non posset in Optimorum Republica, in qua Omnes sunt Optimi? 

Sed amor divisi instar ignis in pluresfaces, seu fluminis in rivos dicucti vires amittit; et qui ardor erat, tepor vix esse percipitur. 

Et parum qui intendit amorem, non amat; amat enim se magis quam alios per avaritiam, et plura habendi cupiditatem. 

Amicitia vero est ad alterum, et poterit quis se amare, non tamen per amicitiam. 

Inde est, unde paucos numero Joannes elegit, sine comtemptu Caeterorum, et sine iniuria. 

Elegit autem probaturus, ut dimitteret, si sibi constaret, capto experimento, non fuisse admittendos. 

Non pccat in Amicitia, qui assumit Amicos: peccat et qui non probat, et qui retinet reprobatos. 

Neminem vero habuit vel dimittendum, vel reiiciendum, quod fuerit de Sapientia Eligentis, et ad electorum meritum, famam, ac laudem. 

Qui elegit non abiicienda, eminet iudicio, ac foelicitate, et ad minus foelicitate. 

Uno, atque altera in electione Amicorum amovit; infra se enim egerat, si amovisset.

Integritatem vero, ac sanctitatem, quas coluit, in Amicitiis probatis jam, et firmatis, deprehendere non arduum  erit, si quis justitiam, quam necesse est inter Amicos servari, voluerit ante cognoscere. 

Qui justitiam servat, non peccat contra sanctitatem. 

Justitiae est in Amicitia, Patres Amplissimi, si fuerit inter aequales, nihil ad inaequalitatem praesumere. 

An vero praesumpsit? 

Beneficia Amicis impendere nihil exigendo, cum neque Amici possint exigere, ne pereat amor virtutis mercenaria cupiditate.

An exigit? 

In dubiis adesse consilio: in adversi solatio, ac auxilio: in propseris gaudio.

Defuit unquam? 

Justitiae est pariter in Amicitia nihil ad injuriam, nihil velle ad contemptum. 

An voluit? 

Eadem cum Amicis, et velle, et nolle. 

An voluit, cum Ipsi nollent? 

An noluit, cum vellent? 

Ut semel eorumdem fides probata est, nihil de iisdem dubitare: nihil timere: iisdemque nostra, et Nos credere: deferre denique Ipsis magis, quam Nobis ipsi deferamus. 

Dubitavitne, et timuit? 

Non credidit? 

Non detulit semper? 

Pergere in re tam honesta, tam sancta, tam laudabili iucundum est. 

Justum est in ter Amicos ita bona esse communia, ut mala esse nolimus. 

Si namque infortunia nostra, et mala, quibus miseri sumus, communicare cum Amicis velimus, ut compatiantur, miseros Eosdem esse cupimus calamitatibus nostris: non est ad amorem velle quempiam et de nostris, et per Nos esse miserum, et dolere. 

Quamobrem iniuriosa erit amicitia, quae mala communicat; et justum erit abscondere, ut fit saltem id boni in malis Nostris de benignitate Amicitiae, quod soli torqueamur: Princeps Noster Jis, quos diligebat, quandonam sua communicavit incommoda? 

Qui si aliquando detineretur infirmitatibus, a quibus Deus immunem esse noluit ad exercitium virtutis, quoties ab Amicis inviseretur, dolores, angustias didicerat silulare, et graviores efficere simulando, ne ad amicos pervenirent; ne, quam maxime in Jis cuperet esse diuturnam, perennem, et immortalem foelicitatem, Ipse contereret. 

In eo tantum vereor, ne a Principe Nostro Amicitiae justitia violata sit, quod cum placuisset cum Aequalibus in tanti virtutis bono communicare, et se in Amicitiis assimilare Reipublicae, quibus consequens erat aequalia esse tribuenda, ampliora detulit; et cum satis esset eos, a quibus diligeretur impensius, impensius diligere, etiam in honore, habuit: obsequio coluit: suspexit. 

In quo tamen si peccatum est, intelligimus peccatum esse virtute, atque adeo Deum Vobis, Deum Nobis dedisse Principem, non qui noverit peccare virtute, sed qui diligentia sua satagat non peccare peccando, quia non peccat Virtus.

Graviter ferretis, Sapientissimi Patres, forte et indignaremini, si nihil de duratione Amicitiae Principis Vestri dixtum a me audiretis, qui de re tam necessaria in Republica, et tantae utilitatis inter omnes, et dicentem, et docentem tam libenter auditis. 

Obsequium meum exequar in hac parte. 

Mutare Amicos, et florum instar semper recentes velle, et qui ea die nascuntur, licet unius die non si tviat Hominis sicur floris, ad levitatem animi est, summamque incostantiam; quae cum Vitia sint, facile ostendunt, si adsint, amicitias non fuisse ex Virtute. 

JOANNES SERENISSIMUS, quos semel assumpsit, et retinuit, et retinet; et quod ad maximam laudem est, in magna fortuna retinebit et Principes. 

Certabit Ipse amore, Illi amore, et obsequio, non quod exigat Ipse, sed quod Respublica imperat; quae cum Eidem summos honores decreverit, et insignia Maximae Dignitatis tradiderit, ne quis excusetur a cultu, a mari a Civibus Principem non satis esset declarat, nisi et obsequia conjunxerint. 

Et Nos haec quidem; Princeps vero Noster, constantissimus in benevolentia, ac amore, in eo mutabitur, quos qui paucos per aequalitatem assumpsit, exutus aequalitate assumet omnes, Deo se assimilaturus, qui Homines a se conditos Amicos omnes et habet, et praedicat. 

An Princeps tantae Virtutis, et a Deo eletus, et tam sanctus in Amicitiis, possit non esse amantissimus Omnium, cum sit Reipublicae? 

Vel non esse Reipublicae, cum Omnium fuerit?

Sed aberit ab Oratione majestas, et robur ab argumento, si ea persequi voluero, quae ad Principem Nostrum in vita privata, ac domestica referuntur, cum tamen officium postulet laudari potius ex iis, quae ad Rempublicam pertinent.

Ea enim sunt, quae magis a Deo electum Principem comprobant; quamvis, ut dignus esset tanto Electore, fuerit etiam in iis disponendus, quorum est Amicitia insignis pars, ac praecipua. Itaque ad Eos transmittendo, qui scripturi sunt Vitam, studium caetera pro dignitate referendi, praetereamus praeclarissimum Virum sua in Domo cognoscere.

Et per Nos manifestum fiat, quid egerit in Republica. 

Ea enim sunt, quibus Electionem promeruit, et quod singularissimum est: a Deo ipso Electionem.

Duo sunt, utrumque vero gravissimum, quae Vobis onera imponit, in Vobis residens, auctoritas adorata Reipublicae. Alterum respicit regimen Provinciarum, et Vobis parentium Urbium: alterum Magistratus in Urbe. 

In utroque est Imago Principis, et Repraesentatio Reipublicae. 

Si vero unum  cum altero comparare velimus, colligimus quis gravius imponi Vobis, cum in Provincias, et in Urbes subiectas Moderatores mitti contingit, quam cum in Magistratibus jubet sedere Respublica. Enimvero in Magistratibus non Unus, sed plures simul et cognoscunt, et suffragia ferunt, et judicant; pn Praefecturis vero ( quo nomine omnia complector ) Unus, vel Duo ad summum decernunt; et si Duo fuerint, cum res committantur illis disparatae, ac diversae, perinde ac Unus pronunciant. 

Quo fieri cognoscimus, ut qui repraesentat Rempublicam, repraesentet ut Princeps, qui unus de omnibus statuit: omnia decernit. 

Et hoc quidem neque in Ipsa Sede Reipublicae, neque a Principe Ipso praestari, leges praecipiunt; siquidem in Republica si Consilium deliberet, Omnes: si Magistratus, Electi ex Omnibus: si Princeps ipse, cum Consiliis, ac Magistratibus semper deliberant. 

Dependent quidem a Republica Praesides Provinciarum. 

Hoc tamen sicut auctoritatem in solo Republica residentem adstruit, et defendit, ita non confert ad minuenda onera Repraesentationis. 

Unus enim semper est, qui regnat Reipublicae nomine, qui sedet, et judicat, et qui, ubicumque deficere videt leges, suo occurrit arbitrio. 

Quamobrem Praefecturas Urbium tantae molis esse Respublica ipsa judicat, ut ad maximam Dignitatem Eos aliquando attollere ex meritis aequum duxerit, qui in Regimine unius Urbis tantum meruissent. 

JOANNES CORNELIUS nedum Utinensi, verum Brixiensi, et Palmensi Repraesentatione probatus est, antequam Princeps fuerit Electus. 

Una probari satis fuisset, si ab Hominibus: sub triplici Eundem experimento Deus voluit; erat enim a se eligendus. 

Jam non mores, sed facta eloquar, ut constet nedum a Deo electum esse, sed eligi fas fuisse de consilio suae Providentiae, si vellet eligere. 

Utinum concesserat, ut Publicae auctoritatis Locum teneret, et Provinciam regeret vigilantia, et amore, quae fide, et obsequio erat unice cara Reipublicae. 

Nullus locus erat, in quo Virtutis Principis Nostri ad maxima quaeque Nati praeclarius experimentum posset institui. 

Magna magnis probantur; et si minoribus, indignatur maxima Virtus. 

Eo igitur, Deo electionem inspirante, a Republica missis est; et quidem missus eo tempore, quo non sufficeret minor virtus. 

Ortum erat in vicinis locis orrendum illud remedium verrendo aeri, purgandis terris, et corrigendis, ac sanandis moribus Hominum, Pestilentia, quae ambitiosior veneno, humili, et angusto,dum nascitur recepta loco, et invisa, serpit, luxuriatur, et froeni nescia,suis ad votum prolatis finibus, populatur Regna, et imperia, nisi firmissimo aggere prohibeatur. 

Tunc vero saeviebat in Germaniae Provinciis Forojuliensi conterminis, atque adeo Nobis, et huic Urbi proximior facta, in caput nostrum caedes, ac mortes, et mala ultima minabatur. 

Facilius est arcere Hostes, quam Pestilentiam, quia intrat non visa. 

Itaque timebamus; non erat ad segnitiem, et animi infirmitatem timere, timente Republica: et erat honestior metus noster, quia non nobis, sed Principi, sed Reipublicae timebamus. 

Quid enim si venae sine sanguine, et Urbes sint sine Populo? 

Itaque erat aequissimum timuisse; scilicet ex amore. 

Quae vero non erat justitia metur Nostri, cum tam prope ad Nos periculum accessisset? 

Cum Mors fere in portis esset? 

Cum semita non una lateret in montibus, et per sylvas, ac saltus serperet, per quam posset intrare? 

Cum denique cladis eius recordaremur, quae nulla diligentia averti, nullo remedio impediri potuerat? 

Ita autem desaevierat, ut octoginta annorum beneficio non adhuc calamitates, et vulnera, quibus elanguit Italia, nunc etiam de cicatrice stillantia, sanari potuerint? 

Effusius itaque timebamus, quia aequior erat causa timendi.

Descenderat autem ea execrabilis violenti mali pernicies ex iisdem ipsis Germaniae montibus. 

Sive enim de sordido, et impuro Corporis cultu; sive ab aeris, coelique inclementia ( quod undique ambiens, et arctans corpora, prohibet, ne insensibiliter avolet, neve exsudetur impuritas; quae deinde agglomerata, dum generosae vindemiae haustu liberatione agitata dissolvitur, et ad exteriora compellitur, neque per caeca cutis ostiola nivali obstructa vapore datur erumpere, in ea stagnat parte, ad quam aestus impingit; inde vero turpescit cutis, accenditur, eandemque tingi colore praenuncio mortis contingit ) Germania maxime exitialibus huiusce Morbi insultibus patet, et terris, ad quas descenderit, hospes ingrata communicat, quos horret Italia, quia contermina, et reformidat. 

Et hoc erat, quod tunc temporis timebemus. 

Sollicita vero salutis nostrae, quae nos unice diligit, scripserat ad CORNELIUM RESPUBLICA, et commiserat ea auctoritate, quae pars esset amori, ut luem accedentem solitis remediis cohiberet: insolitis etiam, si recedere a finibus, et retro ire noluisset. 

Quae enim severitas major esset tanta necessitate? 

Sensisti igitur, Princeps Serenissime ( Te enim non alloqui in hac eximia dacti laude gratulantium officia, et gaudia nostra non ferunt ) sensisti quo tenderent iussa Reipublicae. 

Sensisti in quod discrimen spes de Te concepta, et praeclara, quae de Te nobis opinio inerat, vocarentur. 

Pendebat a Te Vita Reipublicae, et Nostra: Italiae, et adiacentium Provinciarum salus pendebat; neque enim alia praeter eam, quam de Te conceperamus, fiducia aderat evadendi. 

Par capiebamus experimentum de tua Virtute, ac de Divina in Nos Caritate capere soliti simua, quoties vota, et preces nostras in Eam dirigimus, ne ingentia mala, quae iminent, didignetur avertere, a Deo eodem tempore opem, et a Te operam precabamur. 

Quid ergo curae a Te omissum est? 

Quid solliocitudinis? 

Quid diligentiae, quo Nobis, quo Amicis nostris in tantis periculis opem ferrese? 

Parum est, quod ad nutum Reipublicae diligentia tua praeclusi sint aditus, et interdicta commercia, praeterquam infectis, etiam suspectis: quod vias praesidiis muniveris: quod disposueris excubias: quod portas firmaveris: quod cuiusque in faciem clauderis, de cuius immunitate ab inquinatione, et contagio fides certa non haberetur. 

Parum est, quod Medicos frequenter acciveris: quod de aegrotantium morbis audire volueris: quod Nosocomia non dedignatus intrare, inviseris, et expurgari mandaveris: quod mercibus, atque Hominibus a suspectis advenientibus locis, quadragenariae stationis ne hora quidem una remissa, debitum expurgandae suspicionis iniunxeris: protraxeris etiam beneficia libertatis, si major securitas consuleret protrahenda. 

Parum, et nihil est ad ea, quae in re tanti momenti peracta sunt, quod indefessa sollicitudine explorati sint incessus morbi, ac vires; et in dies, ac fere in horas singulas inquisitum, accederetne, vel longius iret: recta tenderet vel in transversa ageretur: langueretne, an convalesceret, et robur acquireret: prodiretne per audaciam, an sui insimulator, et violentior erupturus lateret. 

Parum, vel nihil est, quod tantus emissus sit exploratorum numerus: tanta litterarum copia ultro, citroque iverit; venientes vero non sint admissae, nisi flamma expurgatae, et quae a salutari incendio male olentes, et maculosae sollicitudinem tuam redolerent: quod denique nihil eorum neglectum sit, quae Praesides vigilantissimi in tanto, et tam metuendo periculo exigere consueverunt.

Te Ipse culpasses ut negligentissimum, si diligentia tua vulgarem, et communem diligentiam non excessisset. 

Itaque non satis Tibi, et virtuti Tuae, ubi de vita, et salute nostra ageretur, Hostem venientem de lonquiquo spectasse, et rem commisisse peragendam fidei Tuorum, nisi ires Ipse, et Majestatem Tuam, quae erat Majestats ipsa Reipublicae, quod Abyssus conceperat, quod Mors ipsa aluerat, quod Inferi eructaverant, non opponeres Monstro. 

Egressus frequenter ab Urbe, Nostris Te comitantibus Votis, et plaudente Coelo, invisisti loca deputata praesidiis, et nostrae securitati: inquisisti in fidem, ac diligentiam Eorum, qui septa custodiebant, et claustra, vel laudata vigilantia pro meritis, vel severitate exercita in Eos, quos negligentes in officio gravissimo deprehendisses. 

Erat extra censum tuarum virtutum severitas, sed causa salutis publicae intercedebat. Lustrasti nemora, et sylvas, et inaccessa montium, ut occultos, ac devios tramites recognosceres, per quos iri posset; et eos vel obstrui, vel frangi, vel custodiri jussisti, prout Providentia tua maxima suaderet. 

Quo Venatores non egerat praedae cupiditas, vel studium improbum voluptatis, egit Te Nostra salus, et caritas in Rempublicam. 

Opposuisti ubique Monstro praesentiam tuam. 

Non illud de saxo murus, non de gleba agger, non vigil custos, sed de tuir Virtutibus instructus obex exterruit. 

Te viso siluit, tremuit, recessit: et in Germania ipsa et metu Tui, et poenitentia sui furoris interiit. Itaque non Italia tantum, sed Germania ipsa Te sensit Vindicem, Te coluit Liberatorem. 

Res fuerat tantae molis, ut ab Unius diligentia sperari nequiverit.

Tu tamen feliciter peregisti. Virtus enim maxima, et Tua Virtus ad maxima agenda evocata, se ipsa multiplicat. 

Cum igitur Populus res Dei sit, et Salus Populi, ac vita potior cura Divinitatis, et Deo Nos Ipse servaveris, quis sperandum erat, nisi ut in praemium Tui in Nos beneficii, et operae praestitae Deo, atque Republicae, in Principem Nostrum Deus Ipse Te eligeret?

Quamobrem a Deo electus fuisti, ut intelligeres praeservati a Contagio huiusce Sibi carissimi Imperii beneficium, ac meritum ad Deum ipsum pervenisse. Beneficia non raro Superos tangunt, quae Hominibua impertimur.

Ea est calamitas Orationis, Sapientissimi Patres, ut cui vireret amplissima rerum sylva, si intrare, et lustrare datum fuisset, emendicare a tenebris materiam suam debeat, et de profundiore sinu, quam sepulchrorum euere. Princeps enim inimicus suae laudis nimia diligentia Modestiae pergit occultare Se ipse; et imitator Leonis, quem et Republica in signis, et Regio Ipse attolit in Stemmate, ingenti gradu in via Virtutis incedens, numquam cessat sua delere vestigia.

Prodiisset illa multo ante in publicum, si quam copiosissimam esse noverat, praeclare gestorum segetem colligere potuisset. 

Diu quidem mendicata est per officium, et ostiatim petita usque ad pudorem, sed cum clausam sen-

… tantum, quae Piscatorum more ad litus trahere labore improbo contigit ex immenso mari, degustanda apposuero, absolvite diligentiam, accusate necessitatem. 

Scio aegre laturum Principem Vestrum hae cetiam a me publica fieri, et fortasse cum indignatione, et ira auditurum, Caeterum irascatur, ut libuerit, dummodo non omnia Virtutum Eius exempla Nos lateant. 

Iratum patiar, ne occultum. 

Oportebit videat et Ipse, qui laudes suas timet, qui facta simulat, ne laudator occurrat, an fuerit irascendum. 

Enimvero cum haec ira futura sit maxima Eius modestiae laus, qui laudes odit, debet et odisse iram suam, ac proinde non irasci, cum oderit.

Revelandus es ( jam liberius alloquar Principem. Me defendente Republica: et cum libertas dicentis, et quasi licentia sit potius ex accusantis, quam laudantis officio, benignior admittet accusationem, qui respuit laudem ) revelandus es, qui non cessas celare Te Nobis, et Te sudducere, et inde potissimum, et perlibentius, quia non cessas. 

Auget enim impetum venerationis erga Virtutum merita dolor laudis; et nihil metuit, qui noverit se laudando peccare, torquendo recusantem. 

Tibi rem gravem fieri cognovimus, sed tanti valet exemplum. 

Aegrotaverat Cornelia Contarena soboles illa Magnae Domus, et Tui Genitrix amantissima; praeclarissima Mater, et Altrix Principum, quae dato Romae GEORGIO in pretium Purpurae, Te hodie in Veneta Chlamyde Nostrum de Coelo Principem videt: et de Eius gravissima infirmitate, ac manifesto vitae periculo nuncii ad Te venerant, ut posses ad Nos citissimus advolare, et invisere.

Mater aegrotaverat.

Tu vero expectabaris. 

Neque enim Matri, et tantae Matri in extrema lucta cum morte negaturus videbaris praesentiam tuam, vel in remedium, ut recrearetur, Te viso, quem unice diligebat, non quod peperisset, sed quia tam bene virtutes Matris referres; vel in extremum abeuntis solatium, si forte a Deo vocaretur ad praemia meritorum, quorum et Tua, et fratris tam pia, tam sancta, tam liberalis educatio pars magna fuerat. 

Flexisset quemcumque caus non absimilis; Eum etiam, qui tantorum Parenti, a qua sanguinem duxisset, et vitam, beneficiorum debitorem se non esse cognosceret. 

Auctoritas beneficii imperasset lacrymas, et effluxissent. 

Satisfacturus vero caritati, ac pietati, oblitusque omnium, praeterquam Matris, maturasset iter, et qualiter per impatientiam, ac desiderium damnata celeritate, antequam illacrymaretur languenti, flevisset apud languentem, quod  advenisset. 

Doluisti Tu pariter, et inde effusius, quod de lege Virtutis. 

Ne quid Praesidis Majestati, ac dignitati periret; neve manifestus per fletum dolor totam Urbem Tui amantissimam traheret in consortium tui luctus, lacrymae non eruperunt. 

Caeterum Tibi ad pietatem in tanto Matris periculo doluisse par fuit.

Nunciis vero, ac litteris responsum est, quod in aureis Famae libris, et fastis Gloriae indelebile, ac immortale attonita, et impos sui per admirationem leget Aeternitas: Ut me Mater etiam moritura videret, necesse erat Infirmitatem vel praecessisset, antequam in obedientiam Reipublicae Utinum me conferrem, vel expectasset exacto Regimine redeuntem.

Romanus es, Serenissime Princeps, de Corneliorum scilicet virtute natus, et sanguine. 

At quandonam Romana Virtus, qua aetate omnium futura aemula Regnorum, ac Temporum eo usque conscenderat, ut parem Rempublicam non esset habitura, nec similem, quandonam, inquam Romana Virtus, de cuius monumentis Volumina antiqua superbiunt, collegit se aequale tuo seu monumentum, seu prodigium datura Posteritati? 

Vixerunt Romae ( sat novimus ) qui liberos ipsos neci ultimae destinatos, et Lictori traditos spectarent siccis oculis, et invicta constantia, cum coram Judice, coram se etiam, qui damnaverant, necarentur; Patres miseri faecunditate, sed magis miseri honore. 

Sed non erat tantum doloris vidisse mactatos, et intellexisset nocentes. 

Tu videre morituram Matrem de licentia virtutis non potes, cui non indecens velle, cui tam liberum posse, ne Urbi Tibi a Republica creditae, Tibi ad regendum commissae ad brevis temporis intervallum Te eripias? 

Ne lites vel ad paucos dies protrahantur? 

Ne pendenat judicia? 

Ne publicae tuae sileant curae, non impetras a Te diem, quo ultimum vale dica, quo claudas oculos Matri, forte a Te non amplius videndae? 

Matri amantissimae moriturae? 

Quae quidem ex ea infirmitate desiderata non est; intercessit enim Dei Providentia, neque excedere passa est, ne sua nimia foelicitate Virtus ipsa doleret.

Quid enim magis ec Divino consilio, quam conservare Matrem Filio tantae in Rempublicam obedientiae, tantae in Populum caritatis, ut et Rempublicam, et urbem officiis, et amplexibus ultimis anteferret? 

Cela Te jam, si potes, Princeps Serenissime, et absconde Te nobis. 

Prodet Te Deus ipse, qui cum maxima Virtutum exempla maxima velit esse in Republica, latere non patitur. 

Qui quem constantissimum vidit in voluntate tuae occultandae virtutis, Electorem se publicans, nostro Te collocavit in Solio, de quo, velles, nolles, ad exemplum Principum appareres.

Paciscamur, Augusti Patres, ne in iis, quae supersunt dicenda, Principem nostrum sermo contingat, ac proinde feriat, ac vulneret: ne quem intelligimus gravari laude, torqueamus alloquio. 

Ita agemus inter Nos, ut gesta Ipsius Ego referendo, Vos cum gaudio excipiendo extra conscientiam Principis simus.

Ille vero putet de se Nos nequidem cogitare, cum dicimus Modestia Eius tanta est, ut possit etiam suspicione onerari. 

Qui ne aliquid sui relinqueret, quo posset ostendi, cum exacto colore adumbrari, nullo inscupi in metallo, aut in saxo effigiem suam passus est; aegre serens, quod haec vel in animum venissent Eorum, erga quos tam benignus, tam clemens, tam beneficus fuerata, sedendo pro Republica. 

Memoriam Sui maluisset secum ferre discedendo, si potuisset. 

Et quidem statuerant Cives, nedum ut grati animi erha tam hustum, tam pium, tam munidicum Moderatorem immortalia monumenta excitarent, verum etiam ut Virtutum Eius symbolis, ac figuris expressa merita custodirent, nulla aetate delenda, decentem Statuarum mumerum patentibus, et magis conspicuis locis disponere, quae Virtutes Principis repraesentarent, et Principem. 

Non enim aequum erat Virtutes sejungi ab Eo, qui numquam sine aliqua Earum nova, et antea non visa, ad Reipublicae gloriam, ad Civium foelicitatem vel sedisset, in Palatio, vel incessisset in Urbe. 

Corneliorum recordabantur; sed elucebat quid amplius in hac erudita grati animi significatione, quam in ingeniosa Romanorum inventione figurandi auri, atque argenti, et cudendorum Nusmismatum, quibus debitores Ceasarum liberalitati recentia beneficia profiterentur, quae praeteritis advenissent.

Numismata enim vel terrae insossa, vel in scriniis reposita, vel Antiquariorum thecis inclusa, facile pariter maculis, ac aerugine corrodenda, cum utcumque tenebris, ac sepulchris dari contingat, immortalitatis divitiae esse non poterant, quae fuerant Mortis. 

Simulacra vero in editioribus conspicuis locis fulcimentis imposita, et undequaque radiantia, signato quolibet perenniora metallo, aeterna consistunt: illustriora etiam, cum temporis coeperint famem experiri, et ostendere voracitatem. 

Itaque cum CORNELII Nostri virtutem Romana quacumque majorem experta esset, et vellet significare, eruditi potius copia marmoris Civitas statuerat Eidem assere immortatlitatem. 

Exploratam  rem Princips habuit, et attentus ad omnia, ad quae sua vocaretur Virtus in Populi beneficium, oculatissimus vero in avertendo a se honore, quem Virtus meruisset, avertit. 

Indixit enim contumeliosa Sibi fore munera Populi; et iniuriae obiecto nomine, Simulacra jamjam erigenda, quasi jam erecta, subvertit. 

Si non aliud egisset, fecerat, quod fecerant Alii, et quopd plerique magni animi Homines: Immortalis esset impedita immortalitate. 

Magnis satis est magnos aemulari. Maximi dedignantur ea facere, quae habent exemplum. 

Quam gloriosum, ac jucundum est Ipsis, si Alii imitentur, tam aerumnosum, ac miserum videtur esse Alios imitari. 

Quamobrem supra imitationem esse cupiunt, n sint infra gloriam.

Indixerat Rector Urbis, ne sibi Aera erigerentur, aut Marmora; aegre vero Illa tulerat argumenta omnia eripi, quibus se gratam erga Numen tam benignum, tam beneficum posset ostendere. 

Itaque de Virtute conquesta, quae contra Virtutem in aciem venerat, certa victoriae, cum pugnaret auctoritate, statuit rem aggredi fraude honestissima, ne quae JOANNIS modestiae se victam dederat, in omnibus vinceretur, Simulacrum Principis Nostri elegantissimo Artifici incidendum commisit, non in publica Officina, sed in segreta Domus regione, cuius nulla ad Moderatorem notitia perveniret. 

Virtus aliquando decepta est, CORNELIA nunquam, certior ergo rei factus, vi aggredi doli meritum, ac innocentiam constituit. 

Nihil per vim a Moderatore mitissimo fuerata ante tentatum. 

Tunc vero violentus irruit; vis enim exercenda erat suum in honorem, et in Seipsum. 

Concubia nocte, cum omnia quieta forent, qui erat a custodia, Militem in Statauarii domum immisit, ut beneficio tenebrarum raperet Saxum; et quia numquam honestior, et sanctior rapina fuerat, foelicissime cuncta cesserunt.

Crediderim, cum placuisset rapina, Superos pritexisse. 

Ab Artificis domo asportatum est marmor rude adhuc pro maiore sui parte, ac informe, in quo Cornelia Imago viseretur sub specie abortus, si visa, certe non agnoscenda; neque alio placuisset Miles maiore trumpho. 

Vix credent Nostra tempora haec facta esse, quae antea facta non legimus: et Vetita quidem Saxa habuerunt exemplum, sed Rapta non habent. 

Atvero nemini par virtute, maximus vero omnium esse debuit, qui ut a Deo ipso in Principem Nostrum eligeretur, promereri debuerat. 

Insolita Electio insolitum meritum exigebat. 

Et o ubicumque jacet saxum illud quolibet pretiosius Phidiae, ac Praxitelis Simulacro, rude, ac informe, seu in aquis naufragium, seu in caeca valle dispersum, seu sepulcor datum, ipsis seu Inferis traditum, quo spes excideret repetendi, raptus tui poenitentia, Virtus, restitue! 

Committet illud Respublica altae basi imponendum; et quod adorasset superstiotiosa Romae Gentilitas, si quid consimile in Corneliis suis occurrisset, apud Nos satis erit esse in honore, ne tantae virtutis, quam non expectasset audire de Principe, Posteros lateat exemplum. 

Nullus lapis, nullum Simulacrum CORNELIUM NOSTRUM magis, et exactius referet, quam quod minus refert; et qui raptum intelliget, informe cum viderit, recognoscet a CORNELII tantum Virtute surripi potuisse. 

Itaque Virtutem Principis significabit, quod non poterit Principem.

Imponentur basi: insistent columnae: attollentur ad conspectum Urbis: erunt in oculis Mundi Raptor pariter, ac Rapina. Maxima erit Raptoris gloria, quia nulla rapina innocentior. 

Nulla rapina innocentior, quia nulla ex tanta virtute. 

Peccavit in Nos Cornelius, quia surripuit exemplum: meruit, quia sibi surripuit. 

Dicetur Miles fecisse, quia debuit per obsequium: debuit ex obedientia.

Vivere solent ex rapto Milites: vivet et Ille; dicetur enim rapuisse, et vivet in aeternitate. 

Pareda nulla ditior esse poterat: nulla opulentior. 

Saxum erat, pretiosius vero quolibet Simulacro: cui quidquid pretii defuit ab Artefice, adfuit a Raptore; ab Eo scilicet, qui rapi jusserat, et quia CORNELIUS jusserat, valuit JOANNEM CORNELIUM modo Principem Nostrum: et valuit quid supra ipsum, Ipsius nempe Virtutem: Virtutem vero, cuius non praecessit Exemplum: et si forte sit habitura, ea semper carebit gloria, quod nullum praecesserit. 

Verum nostra irrita vota sunt. 

Enimvero provisum est a Raptore per ultimam diligentiam Virtutis, ne Raptum posset restitui. 

Et flendum erit in tota Reipublicae aeternitate, quos omnium pretiosissimum Simulacrum perierit Nobis, non iniuria aetatis, aut Hostis, sed Virtutis, et Principis. 

Ego vero gratulor Vobis, Patres Amplisssimi, de Vestri Principis gloria, de qua non est dubitandum, quin sit gloria Reipublicae. 

Moderatores enim cum nomine Publico regant Provincias, asserendo sibi de praeclaro exercitio Virtutum vitae immortalitatem eandem transferunt in Rempublicam.

Caeterum dolendum est nedum de raptu, et de iniuria illata sibi a Principe Nostro, verum etiam de Virtutis Eius auctoritate, qua vetitum est, ne tot sibi trophea erigerentur, quot fuerant praeclare gesta, quibus erexerat Ipse, ac promoverat Forojuliensis Provinciae foelicitatem. 

Et cur dolendum non sit: conquerendum etiam de Modestia Moderatoris, qui prohibendo, ne Simulacra attollerentur, nedum Sibi aeternitatem nominis, quam promeruerat, verum etiam sustulit Urbi incitamenta virtutis, et acriores stimulos, quibus venturi post eum Praesides exarsissent. 

Enimvero qui praeclara gesserint in Provinciis, exacto cursu commissi muneris, in sinum Reipublicae revertuntur. 

Testes vero rerum, quas gesserint, iidemque Judices, cum consenuerint, augent numerum mortuorum. 

Durat memoria traditione firmata, quae tamen una, atque altera aetate exacta, defectu virium et ipsa moritur. 

Simulacra vero, Signa, Imagines, et caetera Monumenta in metallo, aut in lapide, perennant, et conatus temporis franmgunt: eaque, ubicumque fuerint, obvia euntibus, conspicua videntibus, quos similes inevenerint in honore, ad similia agenda sollicitant, quietem datura, paria agere si studuerint, dolorem, et quidem de pudore acerbissimum, si neglexerint. 

Cuncta igitur bene cedunt, quoties beneficia Praesides conferunt, Cives accipiunt, Saxa loquuntur, Modestia tamen, quae interdum timet, ne sibi nimium indulgeat, si delectetur conscientia recte factorum; lubentius vero inclinat ad id, ut nihil egisse judicet, quod praemium laudis aliquod meratur, contra virtutem exempli innocenter peccat, quia de consilio conscientiae suae constanter agendo Hominum nemo peccat.

Modestia Principis Nostri hasce etiam leges excessit. 

Nedum enim, cum praeclarissima egisset, nunquam delectatus est conscientia recte factorum, severiore iudicio id apponens superbiae, ac animi intemperantiae: neque contentus a beneficiis suis avertisse laudem, et nomen ipsum beneficii, quae egerat, egisse confessus est, sed novissime etiam de iis, quae egisset in Provinciis vestris, apellatus, centies repetere auditus est: Nihil fecisse. 

Nihil ergo Utini, nihil brixiae, nihil Palmae, nihil in tot amplissimis Magistratibus Reipublicae impendit Princeps, cuius Deus nonnisi ad iniuriam Elector haberetur, nisi merita praecessissent? 

Nihil egit Princeps, cuius si acta colligere, si facta cognoscere, si gesta in animum revocare voluerimus, obrui mentem, opprimi diligentiam rerum numero pondere, ac magnitudine necesse sit. 

Oratione autem velle complecti perinde fuerit, ac Coeli ambitum circino designare, et Oceani immensitatem angustissimos in alveos deducere, quam nullae arenae, nulla litora circumscribunt? 

Patiatur erigi Simulacra: Saxea succrescet sylva, et nulla erit meridies Utini, tegente omnia umbra Principis; vel nulla in Urbe nox erit, Imaginibus loca universa late illustrantibus. 

Fulgebit JOANNIS Effigies ante Dei Optimi Maximi Templa ad ostendendam pietatem, quam ultra quod dici possit, coluit assiduus. 

Rutilabit in foro ad indicandan Justitiam, quam nequidem quiete sumpta, administravit continuus. 

Radiabit in Viarum capitibus ad demonstrandam securitatem, quam, Latronibus, et Sanguinariis mactatis, vel perterrefactis, peperit Urbi. 

Lucebit ante Praetorii aditus ad aperiendam gratissimam illa Populo, et avide arripiendam a Principe, admittendi, et audiendi facilitatem, cuius exercendae gratia, nequidem sibi curandi corporis horas secretas a turba, et vacuas negotiis indulsit: et nihil dicit egisse? 

Ut ea, quae sunt ad Voluptatem Populi, et jucunditatem innocenter, et honeste agerentur, de confinio Virtutis assumpta magnificentia in subsidium Honestatis, et Continentiae, in Palatium reduxit, ut mores Moderatoris in omnibus caste, et sancte agendi lex essent: et probitas, ac innocentia privati aerarii expensis redimerentur. 

Ne Pauperes, quos a Contagio servarerat graviore famis flagello necarentur, redemit pariter annonae caritatem, et inopiam frumenti. 

Inopes privatis subsidiis. Villas necessariis a pietate Reipublicae impetratis remissionibus juvit; odia, et iniurias Eorum, qui potentia praevalerent in Urbe, pace composuit: nomen iniuriae Eo regente cix est auditum: nihil eorum praetermissum est, quae legum sanctitatem, decus Reipublicae, foelicitatem Urbis, et utilitatem Populi respicere viderentur, et nihil dicit se egisse? 

An hoc idem constanter dicturus erit, cum et quae Brixiae egit Praetor, et quae Palmae, ac totius Juliae Provisor Generalis Provinciae in conspectum venerint? 

Cum Magistratum peruberem agrum ingressi fuerimus, unde Illi copiosissimam messem meritorum colligere datum est, et constiterit ea ubique fecisse, quae Actoris Maximi adhuc Illi laudem conferrent, si pauciora numero, si mole non tam ardua, si minora fuissent, contendetne Princeps Nobiscum; et cum audierit dicentes majora adhuc iis praestitisse, quae expectarentur ab Eius nota Virtute ( non enim quae ab Homininibus summae Virtutis,, et eximiae voluntatis praestari posse cognoscimus, ubique, et simul omnia praesumimus esse perficienda ) contra Nos incesserit Ille ingerendo: nihil feceisse? 

Ingeret quidem, Patres Amplissimi, et constantius nihil se egisse clamabit semper: et si adiurare aliquando solitus esset, juraret etiam; non enim contra conscientiam suam dicit, cum Sibi detrahit, quamvis dicat contra veritatem.

Credit ergo vera se dicere, ac proinde majore constantia negat: permodestus, et amator virtutis in eo, quod judicat, non in eo, quod fingere consueverit. 

Qui si fingere deberet, forte non diceret, hstis quidem suar aestimationis, non suae conscientiae, quam nequidem honesto, ac innocente mendacio laedi a se pateretur. 

Neque Ego modestum dixerim Eum, qui sibi fingit, et qui suis illudit meritis, ut eludat laudem, sed qui laude ideo sua offenditur, quia nihil meruisse se judicat, cum meruierit: hoc enim ex amore veritatis, et studio conscientiae omni suo merito meritum majus habet. 

Ille vero electione sua maxime dignus habendus est, qui vel a Deo factam esse non credit, quia nihil se judicat meruisse: vel si ad credentum compellatur, credit a Dei voluntate, et gratia, non de suis meritis factum esse, quod Princeps electus fuerit.

Sed ne qui tandem contra Principis sensum sentire cogimur ex cognitione clarissima meritorum, eiusdem voluntati adversemur dicendo de Ipso, donemus silentio quae et Brixiae, et Palmae egit amplissima; quod erit pro majore sui parte Principem praeterire, et deesse Orationis desiderio, ne declinemus ab obsequio.

Deprecabor tantum, ut unum atque alterum eorum liceat attingere, quae in Provinciis Vestris peragenda suscepit jam non repraesentaturus Rempublicam, sed Deum ipsum; id enim necesse erat, ut et a Deo mereretur eligi, et a Nobis meruisse cognosceretur. 

Et quidem aequissimum est studentem Deo se assimilare Virtute, assimilari et Imperio. Quod enim in Deo imperat, est Dei Virtus.

Quo anno missus est a Republica Praetor Brixiae, iriguos Urbis agros, et ex eo foecundissimos ita afflixerat Caeli inclementia, ut videretur et benignitate Elementi, et Dei beneficio praecedentibus annis concessa foecunditas, quo dolor intolerbilior fieret negatae, CORNELIO regente, foecunditatis. 

Miserum erat populosae Provinciae vidisse glebas antea aureae messis, et generosae vindimiae maritatas divitiis, viduata tunc, et arentes insolita sterilitate; cum acrius torqueretur Populus, quia non tam desideria, quam spes Populi torquebantur. 

Et timebatur fames: malum illud exitiale, ac horrednum, et saevius morte.

Cum enim mors sit omnium finis malorum, contra famem provisum est Dei clementia, iducta morte, ut esset aliquid, quo fames ipsa neceretur. 

Malum igitur fames erit, mors vero remedium, ac beneficium. 

At, o Rex Caeli immortalis! 

Quod beneficium, ut in sinu Matrum sub Earumdem oculis sitientes lactis escam, et sucosis antea, tunc vero aridis, quia impastis, mammis negantibus, lenta morte confecti, ut morituri flores, languentes decedant Filii, sepulchrum ibi habituri, unde hauserint vitam? 

Quod remedium, ut eaedem Matres numerosa circum tenera Prole lugente, et in tanta doloris acerbitate poscente panem, frustum cogantur, et micam interdum in plures partiri, quae nec uni alendo sufficiat: incertae cui primum daturae sint, cum omnes sint Filii, et dilectissimi omnes: moriturae etiam si sibi negaverint, esca liberaliore indigentibus; atque adeo orphanos relicturae post se, nulla manu datura subsidium; nulla caritatis officia in conditione tam misera subitura? 

Mors remedium contra famem, ac beneficium? 

Quod remedium? 

Quod beneficium, quod beneficium, ut et Maritus, et Uxor invicem amantissimi, et de suavissimo amoris flore, veluti speciosae flammae calentes, Maritus e conspectu Uxoris, uxor Mariti, minus de fame, quam de pietate languentes, expectent mortem alter in alterius oculis morituri: precati tantum, ut si pia esse velit, utrumque simul extinguat, ne qui superste sfuerit acerbissimi cruciatus, nec diu ferendi doloris adeat haereditatem? 

Et haec quidem sunt de tanto flagello atrocia vulnera, dirae miseriae, et intolerabiles calamitates. 

Maximus autem Principis, ac Praesidis prae omnibus dolor est, qui datus Urbibus loco Patris, si videat languentem Populum commissum sibi regendum ante oculos suos cadere, si audiat moriturae tristissimas Plebis voces, neque possit ipse in remedium accrrere, et extremis medicinam malis afferre, quid ipsa amarius morte cogitur degustare, cum intelligat ideo sibi a Republica, et a Deo ipso datas Provincias, non ut Grege suo abutatur, non ut deglutet, non ut emungat, sed ut pascat, sed ut servet, sed ut defendat. 

Nec arbitror quidem usque ad hanc metam ascendisse Brixiensem illam sterilitatem. 

Erat tamen inopia intolerabilis. 

Sed cum Plebs, que nescit affectus suos, et motus animi circumscribere, neque tam in propsperis, quam in adversis Gaudii, et Timoris modum tenere, squallentem agrorum faciem horreret, et pretium annonae in dies excrescere experiretur, timuit etiam pejorata fame, si pejora possint timeri.

Et hic erat aspectus Brixiae, haec miseranda calamitas, his immensus Urbis, et Vallium dolor, quo anno ad eam CORNELIUS a Republica missus est.

Regere autem parum erat tantae virtuti, nisi alere, nisi sustentare, nisi ab extremis malis redimere debuisset. 

Sed victa est fames caritate erga dilectissimam Urbem repraesentando Rempublicam; copia vero frumenti Providentiam Dei referendo, a qua ideo missus fuerat. 

Providentiae enim Dei est influxu siderum, virtute concreatorum seminum, et agrorum indefessa foecunditate dare Populis alimenta, et prospicere vitae Eorum, quos conservatos velit, cum Ipse condiderit: cui beneficio numquam deerit, si Principes bene uti voluerint. 

CORNELIUM vero eo iniqiore anno bene usum esse, et quantum deceret Praetorem Providentiam dei referentem, testata est Urbs, cum descenderet mire laudatus, sed quantum promeritus esset, et satis numquam. 

Quem adhuc praedicat excusantis potius, quam laudantis officio; damnat enim Eloquentiam suam, ut imparem beneficio. 

Conquisitis frumentis, reclusis horreis, indicto pretio, interdictis monopoliis, neque vigiliis, neque sumptibus parcendo, diligentia Praetoris, et caritate Patris ita calamitas exstincta est, ut nunquam magis abundaverit Brixia, quam cum anni damna sentiret. 

Quin damna nulla sentit, quia Providentia CORNELII effecerat, ne sentiret. 

Oravit, ut sibi semper similes anni contingerent, cum tamen optandum sit, ut semper CORNELIO similis Rector, nunquam tamen Illi similes anni contingant.

Peregregie in fame Brixiensi repraesentata a Cornelio Dei Providentia, repraesentanda etiam erat Summa Potentia, alterum de numero Attributorum, per quod cum Deus se manifestet, ac splendeat; et qui de magnitudine sua lateret in se reconditus, per ea, quae facit, se comentetur, et explicet, laximus esse creditur, et timetur. 

Divina vero Potentia ostendenda de Cornelii virtute Palmae potissimum reservabatur. 

Tributum acceleraturus huic nostro mari, postaquam suas cum Natione aquas miscuerit, cadit a Carnorum montibus Turrus amnis, qui largis imbribus, et nivalibus auctus aquis, ubicumque praeceps labitur, incertum facit, sitne Fluminibus, an vero Torrentibus accensendus. 

Violentiam eius saepius pertimuerat Julia Provincia; cumque indignatus carcerem non sine ingenti strepitu iram suam promeret, vel superbiam tumidus ostentaret, agri expalluerant. 

Raro contigit, ut quae diu iminentia mala haeserint Hominum intra metum, lacrymarum materia facta aliquando non erumpant. Infudit enim timorem Dei Providentia, ut Consiliarius adesset Nobis, anteuqam ingenti malo aliquo gravaremur, vel exercitaturus Virtutem remedii si capax fuerit, vel si incapax, constantiam preaparaturus. 

Itaque quam praeviderat Procincia calamitatem, ea advenit tandem: et fregit carcerem, et aggeres Turrus rupit. 

Quanto cum terrore Populi, quanto cum Agrestium luctu, quanto cum dolore Provinciae concipere facile poterit, qui de periculi magnitudine, et de exitiali ea clade judicium ferre voluerit, habendo, quae de horrenda calamitate amiserat arbitrium mentiendi, Famae fidem. 

Ferebatur jam non fluvius, sed torrens rapidissimus; et rapacissimus genio suo; ruebatque sonorus, ac tumidus, non qua eundem esset, sed qua ire placuisset. 

Declivia implens, edita sternens, et cuncta rapiens superba licentia, armenta, et homines frequenti gurgite circumacta in profundum trahebat, quo de proximiore loco viderent tartara, unde credebatur miseranda calamitas erupisse.

Una erat et campi, et maris facies.

Ut enim insulis mare, ita tumulis alluvies illa, quae agros fecerat mari similes, intersecabatur: et erant sui Turro scopuli, ad agros Coloni ex Cultoribus Nautae facti, misere alliderentur. 

Fruges tunc vero nullae, et nulla spes imposterum aut ferendi, aut metendi, et quacumque industria colendae terrae, quae aquis aseviente inundatione, ea vero decrescente, arena, et saxis latissime tegebatur. 

Quis ergo totius Provinciae dolor? 

Quae lacrymae? 

Quas etiam, presso maerore, superstitioso metu parcius fundebant Miseri, ne velle torrenti et molem, et vires addere viderentur. Minus doluissent, si remedium posse adhiberi pervidissent. 

Tanto enim acrius mala Nos cruciant, quanto vel spei proximior, vel a spe remotior est medicina. 

Sed qui conditis aquis fines perscripserat, quos violari non liceret; quique avidum spatiandi elementum, alveis incluserat, ne sponte sua vagaretur, Ille tantum cohibere Turrum, et in Carcerem suum compellere furentem poterat. 

Et opus erat supra humanam potentiam, nisi vel Deus ipse adveniret, vel mitteret, qui raepresentaret Virtutem suam, auderetque opus aggredi, quia de Deo auderet. CORNELIUS vero, Patres Amplissimi, missus est; ad cuius genua cum oraret supplex Provincia, ubi sibi aliquam contra Turrum hostem, qui cuncta invaserat, opem ferret, nihil differendo in re tam ardua, et tanti consilii, ire jussit, et bono animo esse. 

Se enim aggressurum opus, et quae intracommissi sibi muneris a Republica spatium exequi potuisset ( jam enim litus spectabat, et in proximo amoturus erat a clavo dexteram ) praestiturum. 

Excusasset quicumque alius, et obtendens Operis difficultatem, Oratores Provinciae consolantis potius officio, quam sollecitantis ad spem gratissimam dimisisset: neque Populi aegre tulissent, qui desiderium impotens, et preces supra spem quamlibet attulisse cognoscerent. 

Non excusavit CORNELIUS, et adeo rectos dimisit, ut impatienter precati accelerari beneficium, qui calamitati illacrymati fuerant, morae illacrymarentur.

Neque vero ea interposita est, nec retardatum beneficium. 

Noverat enim Provisor beneficentissimus, quantum sit in liberalitate miseris ad tempus non illusisse. 

Advocati sunt, et consulti, qui peritissimi rerum haberentur: descritpus in tabula modus: proposita ratio operis perficiendi: conquisita instrumenta maxime necessaria: provisum de expensis; et Turrus utcumque superbus, utcumque ferox, ac tumidus vetere alveo suo flueret, si opus perfici potuisset. 

Enimvero exacto gerendae Provinciae tempore, CORNELIUS revocatus est a Republica, certatim orantibus Magistratibus in Urbe amplissimis, ut sibi concederetur: et jam sui oblita Amnis Provincia, doluit tantum, quod Sibi tam pius, tam bonus, tam beneficus Provisor, cum vix degustatae eiusdem Divinae virtutes essent, eriperetur. 

Caeterum CORNELIUS in ingenti ausu revocandi suos intra aggeres Turri fastus, qumvis non perfecerit, perducti tamen ad finem operis laudem habet.

Necessitas enim facta ad Nos revertendi in causa fuit, unde perfici non potuerit. 

Et qui magnos ausus aggrediuntur Homines summae prudentiae ( a quibus, qui fieri nequeunt, nunquam attentari contingit; non enim aliud, cum essent Sapientissimi, cognoverunt ) integram, absolutamque ab ipsis auspiciis operis laudem consequuntur; laudantur enim inde potissimum, quod ausi fuerint.

Vagabitur Torrens suum extra alveum: bacchabitur, donec Deo placuerit: dicetur tamen Princeps clausisse; ut enim clauderet, nihil concilii, nihil operae omissum est. 

Vagabitur, sed non erit forte, CORNELIO a DEO Electo, tanta licentia.

Solet enim modestius agere, neque egredi ad omnem licentiam Hostis, qui timuit.

Restat adhud, ut de Divinae Justitiae repraesentatione dicamus, quo ubique Deus, et in iis maxime, quae perfectissima inesse Ipsi concipiuntur, repraesentatus ab Electo Principe intelligatur. 

Vel enim eligendus erat, vel a Deo solo, si Deus similis. De Justitia vero libenter dicam; est enim Vestra Virtus. 

Han in Magistraibus exercetis quotidie: et cum sit una Respublica, Magistratus plurimi, in obsequium tantae virtutis, unicam Reipublicae mentem vel multiplicatis, Patres Sapientissimi, vel dividitis. 

Est autem Justitia Vestrorum omnium Magistratuu, Divina virtus; licet enim judicent alii, alii provideant, nulla ea justitia Justitia praestantior est, quam erga se exercet Respublica providendo; defendit enim ab iniuria iratae fortunae, et saevientium, malorum crudelitate jura sibi a Deo datae foelicitatis. 

JOANNES CORNELIUS, a quo tempore Senatoria stola insignitus est, in decem et novem numero Magistratibus sedit, antequam per Electionem Sui in Caput Reipublicae, jus sedendi, et praesidendi omnibus adeptus fuerit. 

Nonnulli vero repetiti sunt, quos gesserat antea, iisque majoris meriti, ac dignitatis; foelicius enim, experimento de Eorundem virtute capto, Homine ad Honores Reipublicae promoventur. 

Dicunt ab aliis, si novi fuerint: experti docent; et in Republica Regnorum Magistra Justitia ea praeferenda est, non qua admittitur, sed qua redditur Disciplina. 

Et erit ad maximam Electoris Dei gloriam, certamque Vestram foelicitatem ostentare praesidentem Magistratibus Vestris Eundem Principem, et Magistrum. 

An non enim qui decem et novem, multoque plures, si connmeremus, quos antequam Senatui adscriptus esset, sortitus est, Reipublicae fere universae meritum habet? 

Et de quo certum est in Magistratuum amplitudine, ac numero totam gessisse Rempublicam, et Dei repraesentasse Justitiam, Ille non ita praesidebit, ut Dei eandem Justitiam referat Princeps pariter, et Magister? 

Verum licet ubicumque Magistratus Vestri nomen est, ibi adoratae suae Justitiae imaginem Deus videat, et visa congaudeat, non in alio tamen effigiem tantae Virtutis exactiorem cognoscit, quam in Vestro Decemviratu, in quo eo usque meritum Vestrae Reipublicae ascendit, ut de proximiore loco Semet coelestibus bonis inserat; ac proinde de merito Divina attingendi, Divinam dici contingat. 

Cum nihil temere dictum ratio defendat, non ibit minus libera, ac laeta Oratio suspicione temeritatis. 

Locus, in quo Deus iusti Judicis munus exercet a calumniis vindicando innocentiam, et delicta puniendo, non uno refulget alto Dei Solio. 

Sedes hinc inde spectat aliquando humiliores, qus implent Homines, qui cum Eo judicant, totidem fere numero, quot Decemviratum Vestrum constituunt.

Confessus enim Dei Consessum Vestrum vix uno excedit, al altero: et quidem de consilio viertutis; nihil enim non meditatum est in Vestra disponenda et coordinanda Republica. 

Si numerus longe inaequalis esset, non refulgeret imitatio: si placuisset aequare, modestia, et reverentia non relucerent. 

Utrumque Divinum: utrumque dignum mente Reipublicae quis non dixerit? 

Caeterum ablato perexiguo discrimine numeri, quod permeittendum fuit ad obsequium, omnia, quae Decemviratus sunt apud Vos cum Divini constitutione Judicii ita concordant, ut in nulla alia re tam bene Deo possit assimilari virtus Reipublicae. 

Praesidet Divino Judicio almus Dei Filius, idemque Deus Noster, eo a Patre honore, cum quo missus venit ad Nos. 

In Decemviratu praesidet Princeps Filius Reipublicae, sibi a Matre tradita dignitate. Electos a Deo Judices de Senioribus esse placuit, qui totidem, quot sunt, virtute, et dignitate dici Principes, meruerunt. Decemviri electi a Republica de Senioribus pariter assumuntur, quos a Romanis Senatus Principes apellari, aequissimum fuerat, non inferendo praejudicium aequalitati, sed praeterita in Rempublicam merita declarando. 

Judicant Dei Judices ad legum capita vel observata, vel violata referentes omne Judicium. 

Sunt in Decemviratu regulae judicandi Leges Reipublicae. 

Reos plectunt assumpti a Deo Judices carcere, exilio, morte de merito delictorum; carcere, gehenna scilicet: exilio ab aeterna Patria, et morte non moritura. 

Consimilibus addicunt poenis Nocentes Decemviri Reipublicae: egregii Omnes, religione, pietate, et longo meritorum experimento probati, antequam sedendi in judicio a Vobis potestatem accipiant, quae omnia Principum Populi cum Deo judicantium gloriae respondent. 

In qua re ergo reprehendi fuerimus, si admirati Decemviratus Vestri magnitudinem, Divinum in Terris Judicium definire voluerimus? 

Itaque JOANNES CORNELIUS, qui hoc potissimum genere meritorum suae a Deo Electionis gloriam promereri debuerat, jam repraesentatis Omnipotentia, et Providentia in regimine Provinciarum, ut divinae pariter Justitiae in Urbe Dominatrice, et in corde ipso Reipublicae imaginem in se transferre, ad Decemviratum promotus est: idque non una vice tantum, sed quater honore repetito, quo certi essemus, Deum constanter voluisse, ne per quamcumque  similitudinem, sed per eam, quae esset exactissima, ac perfectissima, Electori gratiam, et Electionis gloriam promeretur. 

Cum vero certum sit tanto apud Deum Justitiam esse in honore, ut usque ad Nos dscendere, et Se Nobis per assumpta spolia mortalitatis assimilare constituerit, quo Justitiae suae dignitas servaretur, quid aequius censendum est, quam velle Homines eo usque ascendere per Honorem, ut sint sibi similes Principum Dignitate, qui gloria Justitiae fuerint? 

De CORNELIO autem non est dubitandum. 

Qui enim longe a Vobis regendo Urbes, et Provincias subditas huic Imperio, se Omnipotentiae, et Providentiae: apud Vos vero in Decemviratu frequentius Justitiae laude fecerat se Deo similem; si quid praeterea sui esset, quod vellet Deus in Principe eligendo tanquam in imagine relucere, illud in caeteris Magistratibus praestitit tanta foelicitate, ut quemadmodum Imaginibus ea, quorum sunt Imagines demos, ita Deus de Principe Nostro possit cognosci. 

Actum enim est, Deo ipso diligentiam eiusdem meriti promovente, ut exactius Divinae a CORNELIO virtutes possent referri: et dici posset ad electi gloriam, in omnibus, quae egit ad bonum Reipublicae, aliquam Divinae Virtutis imaginem refulsisse. 

Quae cum ita sint; singula vero colligendo, cum et ex ipsa Principis Vestri Institutione, ac Educatione, et ex Eiusdem eximiis Moribus, et ex egregia Repraesentatione Reipublicae in regimine Provinciarum, et ex Divinis maximis Virtutibus in eodem Regimine, et Magistratibus Urbis repraesentatis, manifestum sit Electionis non ab Hominibus, sed a Deo agendae luculenter JOANNEM CORNELIUM meritis omnibus respondisse, contra argumentum Gratulationis, et mei erga Vos materiam obsequii si quis ire contenderit, ubi se primum collegerit, facile intelliget non se tam gravem Principi iniuriam, quam Deo intulisse. 

Qui electum negat, diligentiae invidet Electoris.

Haec vero, Respublica Serenissima, haec, Augusti Patres, si intelligitis ita Vestri venire in merita Principis, ut multo plura, eaque majora intelligenda sint, quae nulla potuit mea diligentia impetrare, et collegere, habetis unde fides non sit neganda Oratori declaranti in hoc solemni Gratulationis officio in JOANNE CORNELIO Deum Vobis dedisse Principem et parem Dignitati Reipublicae, et Se Electore dignissimum. 

Meretur enim et a Deo eligi, et dari Vobis, qui de meritorum magnitudine, declarante Providentia diligentiam suam, Princeps cognosci poterat, antequam eligeretur. 

Et maximum quidem fuisse, Deo ipse Judice, negandum non est, cum Principatum a Deo acceperit. 

Enimvero Beatissimus Coeli Rector Vindex sui honoris est, et censuram a Sapientia sua timet, quam ubi viderit subire posse, non eligit. 

Quem, cum Saulem non suffragiis Populi assumendum, sed suis, Dilectae tunc temporis Hebreorum Reipublicae in Regem dare constituisset, ne quis esset, in quo pati accusatorem posset Electio, per Prophetam suum advocatam Concionem ita allocutum legimus: Certe videtis, quem eligit Dominus, quoniam non sit Illi similis in omni Populo. 

Neque enim aliquis Electo similis esse debuerat, ut Honor, et dignitas subsisterent Electoris. 

A Deo itaque datus fuit JOANNES CORNELIUS in Principem Nostrum, non quia bonus tantum, non quia Optimus, sed ut Optimorum Maximus manifestus fieret Vobis, ac Nobis: et quae ab Electione sequuta sunt, satis declarant Deum Electionem suam, ut indubitatamm certamque haberemus, comentari voluisse. 

Quis enin Deo melior Interpres esse possit?

Quod commune, ac vulgare magis solet contingere, Nostrorum Principum Electione vulgata, ad strepitum, clamoremque Plebis Electioni ipsi, et electo simul plaudentis referri non ignoramus. 

CORNELIO enunciato Principe, omnia quieta incessere; et qui clamantium voces soliti eramus audire, publicata Electione, silentium Populi admirati sumus, quod moris Nostri non fuerat. 

Et erat sane idem Populus, de cuius ore toties ad plausum etiam non maxime Dignitatis, repetito clamore, sonuerat: VIVAT! VIVAT! 

Sed cum ad JOANNEM deferretur Diadema Augustissimum Reipublicae, in coetus divisum strepere, aeremque implere clamoribus nec debuit Vulgus, nec potuit, Numine interdicente. 

Electio enim, quae cum a Deo sit, ab Hominibus tamen acta concipitur, quoddam veluti sacramentum est, ac certe Mysterium. 

Et Nos Humana quidem clamore celebramus et plausu Divina silentio.

Itaque, cum Deo nihil esset in cura magis, quam ut declararet Cornelium non Urnae favore, sed singulari suae Providentiae, et in Nos Amoris suffragio electum in Principem, aegre interpretaturus a Plebe, ut tacita vacaret mysterio, stupore quodam veluti effuso, silentium immisit, et labia assueta insaniae, et furori ligavit, ne Divina contaminerentur. 

Utcumque fuerit, ita Populus siluit ad ea, quae cata fuerant, ita datum sibi Principem tacitus, et permodestus suspexit, ut crederetur quid Sacrum, quid Divinum intellexisse. 

An non erat hic idem Princeps? 

An non erat ille idem Populus, qui qua primum Die deputata Publicae Pietatis officiis, longo ordine praecedentibus Ecclesiarum, et Sacri cultus Ministri, in Chlamydis maiestate, quo illustrius reluceret obsequium, incessit Princeps, et Divini Corporis, ac Sanguinis famulatus est Sacramento, ita plausu, et clamore laetus adstrepuit, ut Basilica ipsa tota insonuerit? 

Sed iam Electio transierat, et liber poterat acclamare: VIVAT CORNELIA DOMUS! VIVAT PRINCEPS! VIVAT! VIVAT! 

In eodem religioso silentio manserat urbs constantissima, cum a Palatio Principis niveus Panis in expansum Populi sinu, tam copiosa in grandine caderet, ut fuerint, qui prae nimia aviditate capiendi, jactu uno alterum non expectante, coeci interim ad sua pericula, pene perierint. 

Siluerat etiam, quod credi vix possit, memoranda illa die, quanon tam Princeps, quam Munificentia Principis de suggestu liberalitatis noscenda Plebi rapacissimae data fuerat. Aureus, et argenteus imber in sinum intentae Multitudinis effundebatur: tegebatur dies, et lux miseris carior, atque amabilior radiis metalii recenter signati nomine Principis accendenbantur. 

Jaciebat Princeps utraque manu, et manus multae vicariae Principis: Ille vero tanto studio, atque amore, ut in Plebis sinum velle Seipsum mittere videretur.

Et Populus in complexu ipsius beneficii, et adhuc sub largitore, non plaudebat? 

Non acclamabat? 

Non obstrepebat? 

Si haec Divinitus contigisse quis neget, levius pejeraverit, si negaverit contigisse. 

Acclamavit in Templo Populus, viso Principe. 

Qui potuisset in campo, in foro non plaudere, nedum viso Principe, sed spectata Principis Minificentia, Principis Largitate? 

At erat liberalitas consequentia Electionis, et quaedam veluti appendix; et Deus silentium Populo immiserat, ut Sacram rem, ut divinam, et a Se actam cognosceremus.

Nos vero cognovimus, et ea de causa noctibus diei Electionis proximioribus, indices nostri gaudii, et luminosi nostrae fortunae testes,  laeti ignes arserunt. 

Timebamus, ne provocando formosa incendia, et superum illas faces, quibus se explicant inter noctis silentia, et quae sua in Nos beneficia loquuntur, Caeli in caput nostrum accenderemus odia, et urgeremus invidiam; medio enim coelo provocata occidebant. 

Verum erat haec anilis fabula, inanis metus, et imperitae Multitudinis superstitio. 

Religiosi enim Homines, et quotquot Judices esse poterant, nec vani Interpretes, rem aliam a Muliercularum, et Vulgi confabulantium suspicione garrula referebant. Mysteria viderant, et mysteria interpretabantur. 

Diebus, quibus CORNELIUS in Principum Nostrum Fastis descriptus, fuerat, Deus in ardentibus linguis ad Nos descenderat, declaraturus non tantum quem vellet eligi, sed quem vellet eligere. 

Ascendebant ergo in laetis ignibus linguae Nostrae, que gratias agerent, et immortale obsequium pro Electionis dono, ac beneficio profiterentur; et quia Deo vinci in re sibi gratissima officiis nostris jucundum erat, astra concessura facibus nostris loco cesserunt.

Praeteribo, Ornatissimi Patres, caetera persequi, quae vel disponente, vel inspitante Dei providentia, dibus illis prosperi eventus Nobis de merito Nostri Principis laeta cesserunt. 

Neque ingeram divinitus factum esse, ne Princeps eligeretur, antequam integrae hebdomadae a suscepto eligendi munere dies effluxissent. 

Enimvero almus ille Divinus Spiritus, qui de Coelo Elector ad Nos venire decreverat, descendere non antea constituerat, quam sua, septem omnino esse novimus, Dona, et Charismata praemississet. 

Septem hinc vacui dies, ut octavus, qui virtutis, et perfectionis est numerus, insolito, et soli Reipublicae destinato, Electionis Divinae munere compleretur. 

Haec quidem, ne longum abeat gratulantis officium, in animo est praeterire; nec memorandum puto, qui factum fuerit, ut fornix, quo media tegitur porta, et latius patens in Templum aditus coronatur, per Eos dies depluerit extimo suo integumento, ac veluti delibata ruina. 

Cum enim tegi deberet holosericis flammis, et radiante Stemmate Principis, qui per eandem portam expectatus a Populo egressurus erat, et de suggestu humeris famulantibus sustentatus Urbi ostendendus, Deus, qui Eundem dederat Principem, pendentis arcus partem abraserat, ut sacram designaret CORNELIO viam, quam suo Se electum a Numine manifestaturus egrederetur.

Unum illud praeterire non possum ex omnibus, quae tunc temporis acciderunt, quod caeteris clarius indicat a Deo venisse Electionem. Antiquissima est in hac Urbe anniversaria consuetudo ( cum Vulgo loquar ) Maris annulo Principis desponsandi. Asseritur autem hac sacra simul, et augusta Caeremonia, ac ritu Publico imperium illud, quod ut praemium Victoriae toties foelicibus armis partum, et a Deo confirmatum, invicta Respublica retinet, et defendit. 

Celebrantur vero quot annis hae nuptiae Maris, recurrente die, qua Divinus Nostri Generis Reparator, depositis spoliis mortis, scandalum Nostrae pulveris, quod assumpserat, coelo invexit; et quo Scandalum esse desineret, et Sacramentum fieret Amoris,et pignus Gloriae, ad patris dexteram collocavit. 

Anno hoc decurrente, ALOYSII MOCENICO Principis Nostri de die in diem infirmitate protracta, cum Solemnia haec peragi tempore a legibus constituto non possent, Senatusconsulto provisum est, ut Ei, qui successurus esset, si MOCENICO desideratus fuisset, a quo mors nonnisi miraculo arceri poterat, reservarentur: et ea dextera mare desponsaretur, quae fuisset proxime Dignitati apud Vos Maximae desponsata. 

Haec de Providentia Reipublicae. 

Deus vero qui consilio suo, et voluntate CORNELIUM Principem designaverat, disposuerat omnia, et Providentia sua constituerat, ut prorogata Antecessoris vita, in CORNELIUM caderet honore Desponsationis, et forent primae Principatus Eius curae solemnes speciosissimae Nuptiae Maris, a quibus inferri posset a Se datum, et a Se electum; desponsatum etiam, dicere liceat, Reipublicae Gloriae, et foelicitati. An sit qui fide cadat, vel perterritus argumenti magnitudine haereat, ac dubitet? 

Patienter audiat.

Nihil solemnius, sed nihil certius in Genesi rerum, et Naturae conditae exordio, quam, ut Se Auctorem Mundi revelaret Intelligibili cuicumque, ac Rationabili Creaturae, Divinum Patrem cepisse consilium mittendi Spiritus. 

Eum vero Columbae assumpta specie, quas Pater fuderat de sinu immensae suae Omnipotentiae, incubuisse aquis; instar videlicet Elementum, cuius erat Dominus, desponsantis. 

Quid vero non simile sanctum est in JOANNE CORNELIO, quo Deus Elector, uti tunc Conditor, nosceretur? 

A Deo, qui elegerat reservatum est Ipsi, et commissum desponsandi Maris officium, quo a Semet Electio habita probaretur. Spiritus enim, qui rebus Hominum, et potissimum Rerumpublicarum, ac Principum Semet indundit, olim a Patre missus, Cornelium mittere potuit, qui in signum perpetui Dominii Maris obedientiam desponsaret. 

Et ad hoc pariter, iminenti novi Principis electione, a Coelo descendit.

Honestissime semper, et gloriosissimae fuerant Reipublicae Maris Nuptiae. 

Ex quo vero a Cornelio, Deo volente, celebratae sunt, Divinae esse ceperunt: et quae asseruerunt Deum Creatorem, asserunt Electorem. 

Ibit igitur conspicuus a Regia puppi, et ipso habitu oris noscendus magis, quam diademate, et caeteris Dignitatis Insignibus, venturis pariter annis, quos si possemus iltra metam Humanitatis innumeros augurari, ominaremur aeternos, ibit CORNELIUS Maris cum Republica connubia celebraturus: et quem aquarum Pater aegre ferens interpositas nuptiis moras, insolito excepit obsequio, semet Eidem ut Numini suo substernens, pari semper exipiet. 

Non quidem CORNELIAE Gentis nomen subdito mari novum esse contingat navigatoribus, et Summis Classium Praefectis euntibus, et redeuntibus, quae praeclare agenda susceperant, et quae egerant admirandum, frequenter sinum aperuit, et palmas  exosculatum, quas non de Pyratarum latebris, sed de Oriente victo retulerant, undas in obsequium misit ignarum pacis, cum praelarentur; subsiliens gaudio, mactalis Hostibus, effusuri opulenta spolia in sinum Reipublicae cum redirent. Unum, atque alterumGEORGIUM, et cum ANDREA, et CATARINO, HIERNYMUM non de fama tantum, et nomine, sed a Virtute, et a rebus gestis, et generosa ab Indole probe noverat. 

Imperatoriis nominibus auctos, cum mitterentur Imperium Reipublicae prolaturi: Victores dictos cum bella ingentia solo interdum nomine confecissent: Coelo carissimos, quia pro Religione pugnaverant. 

Terris vero Europae omnibus, quia pro Republica: Mari autem ipsi, quia fugatis Latronibus, caesisque Barbaris, quo tranquillo moveri posset obsequio, et fide in Rempublicam, expurgaverant. 

Quod ergo CORNELIOS maximos Classium Praefectos veneratum est Elementum, adorabit Principem Nostrum, ut rem Dei, ut a Deo electum; et serenum semper, ac humile in annulo catenam accipiet, ut rem gratissimam habens a benignitate Reipublicae ( quae neque elementa ipsa servitii nomine patitur onerari ) nuptiarum nomine decoratam ambitiosam suam, et foelicissimam servitutem. 

Quotquot vel a Nostris Portubus, vel vel ad nostros Portus vela dederint naves, pacato, et tranquillo sinu accipiet, ac devehet, et prospero vento, et secundo fluctu euntes, et redenuntes ducet, reducet. 

Laeta ibunt commercia nostra: subiectum est: tributum, seu vectigal solvet, et cum ditata suo Mari fuerit Respublica, intelliget quanti fuerit a Deo electum Principem accepisse.

De quo demum, Augusti Patres, Vobis, et Universae Reipublicae, ut perquam justum, perquam sanctum, ita quam gratum, quam jucundum est, non meis tantum, sed totius Urbis, totius Imperii Vestri, quin totius Christiani Orbis vocibus gratulari?. 

Toties pietate Vestra asserto Dei honore, et Religione protecta: toties foelicitate Vestra sustentata Ecclesia, et romanorum Pontificum auctoritate, et Majestate defensa: toties fortitudine Vestra Christianorum Principum suscepta defensione, et confirmata concordia: toties vestris periculis Italiae pace servata: toties justitia Vestra vindicata innocentia, et profligata impietate: sanctitate vero Vestrarum Legum, sapientia Consiliorum, aequitate Magistratuum, Praesidum integritate dejecta Vitiorum Tirannide, et exaltato Regno Virtutum: Principum etiam, quos Vos Ipsi elegistis, meritis, et exemplis concliato Vobis Dei amore, liberalitate, et adorata clementia, meruistis tandem habere Principem, quem Deus eligeret; et quod erat maxime optandum, quem Deus a prima Eius adolescentia ad hanc usque aetatem ita disponeret, ita erudiret, ita perficeret, ut a Se eleigi mereretur, vel esset dignus Republica. 

Electoris Vestri electi a Vobis, electi ex Vobis, ut totius Serenissimi CONSILII nomine dignum hac Urbe, et hoc sacro immortali Imperio dignissimum Caput darent Reipublicae: universi eius dignitatism eius virtutis, ac meriti, cuius esse aequissimum erat Dei Electoris ministros, et quadam veluti manus Omnipotentiae, accesserunt ad Urnam. 

In eandem dexteram mittere, et suffragia conferre visi sunt. 

Sed Dei Spiritus non quidem visus, praesens tamen, ac manifestus, medius adstitit: Urnae insedit. 

Illi suffragia immiserunt. Deus movit manus, Deus impulit. 

Electio a Deo fuit, quam ab Electoribus Vestris actam fuisse Ji tantum de Nobis arbitrati sunt, qui ignorarent, CORNELIUM invictum, et reluctantem, vel a nullo eleigi, vel a Deoi tantummodo potuisse. 

Servet Deus foelicissimas illa Manus, et quae  Deo famulatae sunt in Divina tanti Principis Electione, famulentur etiam Dei Providentiae in promovenda Principis gloria, et Reipublicae foelicitate.

Quod ad Vos attinet, foelicissimi Patres, et ad hanc usque adeo sibi caram Rempublicam, ut daturus Eidem Principes coeperit a Coelo descendere, non hac facta essent, nisi in Voluntate Dei foret venetibus in dies magis semper magisque prosperi fortunare, et conservare hoc Imperium. 

Respublica Dei est, cui Deus Ipse dat Principes, non daturus nisi Dei esset.

Erat enim Dei Populus ille antiquissimus, cui uni Regem dedisse legimus; missurum etiam de Coelo, nisi majorem ad gloriam verteret Deum de Vobis, qui a Se eligi mereretur, eligere potuisse. 

O fotunatam, beatamque Rempublicam, cuius de sinu Deus eligit Principes in sinu ipso Reipublicae! 

O fortunatam, beatamque Rempublicam, si quae coepit dona conferre in electione Nostrum Principum. 

Deus ipse continuet! 

Nos vero beatissimos, qui cum Immortalem appellando, superbire vidermur obsequio, Divinam celebrando de Divinitate Electoris, amitiosiore gaudio Eidem et Nos imposterum, et gaudia nostra offerentes titulo sacrificii, Eiusdem et adorabimus magnitudinem, te litabimus aeternitati!

Reliquum est, ut Nos et PRINCIPI NOSTRO, et toti CORNELIAE GENTI, de qua Deus elegit Principem, a Deo Optimo Maximo cuncta prospera, et semper fausta precemur; quod non erit sine spe certa obtinendi, cum Deus jam vota nostra suo favore praevenerit, CORNELIA DOMUS foelicissima unitate sui Stipitis in tres subinde ramos divisa, qui totidem succreverunt in Arbores, non amissa unitate, quos maximum est Religionis Mysterium, quantum liceat in Terris, Nobis repraesentat; neque, Ipsa visa, necesse est, ut membra aliqua Trinitatis alluceat, et quid minus umbra, aut totidem guttas spectare in unam aquam, aut faces in unam flammam coeuntes, quibus summi Ecclesiae Magistri Sacramentum illud Fidei maximum, ac imperscrutabile intelligendum proponere instituerunt, cum satis fit CORNELIA DOMUM mente complecti, ut par symbolum habeamus. 

Haec vero annorum decursu latius semper, ac latius discendentibus ramis, non majorem Unitatem retinuisse visa fuerat Ea, quam Eruditi Homines recognoscerent. 

Incessit ergo Dei Providentia; et quam sibi assimilaverat, ut esset in divina Republica, quod Deum referret, reparandae Unitatis consilium coepit, et JOANNI CORNELIO designato divinitus Nostro Principi, LAURA, nupsisti.

Ea mente Deus egerat, ut cum a Se destinato tempore daturus esset Principem Nobis, gloria a Deo assumpae Electionis, et ex ea gaudium ad omnem CORNELIORUM propaginem eo uberius, quo proximior facta esset, beneficio suo pervenisset.

Tantae sortis, SERENISSIMA LAURA, Mater fuisti; et media jam quocumque Te vertas, proximiores per Te esse vides de CORNELIO nomine, qui remotissimi spectabuntur. 

Obtulit Deus in beneficium revocandi in unum Sanguinis Sacramentum.

Invitavit Te, CORNELIORUM foleicitati semper intentus: Tu vero assumpsisti. Assumpsisti de Penatibus MAGNAE, et quidem Magnae DOMUS, in qua nata fueras, et educata, praeter NICOLAUM Patrem Divi Marci Procuratorem eximium doctrina et gravitate praestantem Virum, JOANNEM Equitem aurae Stolae, eloquentiae suae tamen, quam orator ad Principes secum tulerat, et summae in conciliandis animis, et negotiis perficiendis facilitatis clariore lumine refulgentem. 

Assumpsisti FRANCISCUM alterum Fratrem tuum Procuratoria Veste insignitum, studiorum Moderatorem, litterarum avidum, Litteratorum amantissimum; gravi vero, et Veneta hac Nostra robusta Eloquentia insignem: Virum acris, et parati semper ingenii, probi judicii, et gravioris prudentiae, necnon diligentiae maximae, quam in Magistratibus adhuc amplissimis exerceret, si inclementia prostratae valetudinis pateretur. 

Assumpsisti numerosam Eiusdem FRANCISCI prolem, Nepotes tuos, in quorum sinum Purpurae Tuo perfamiliares sanguini descendere jam coeperumt; cum alii interim ad Ecclesiae honores, alii ad Republicae Dignitates, quo perennent Tuorum in Eandem merita, sint destinati. 

Assumpsisti, inquam, et Hosce omnes in alteram CORNELIAM Domum, in quam Te Deus induxerat, intulisti. Cum inerim Nuptiali eodem foedere, et sorte Thalami JOANNES hic Serenissimus, cui in pignus Coniugalis fidei, et Aloris dexteram dederas: et GEORGIUS FRATER a Deo electus decorandae Romanae Purpurae CORNELIAE STIRPI pariter familiariossimae; necnon Patavinae Ecclesiae Regimini consecratus, cui CORNELII Pastores frequenter nupserant, eo majore gloria, quod cum eandem GEORGIUS jam meruisset zelo Religionis, Pietatis stusio, affectu promovendi Dei in Terris Regni, obsequio summo in pontificem, et caeteris omnibus Sacri Principis meritis, ac virtutibus, promereri non esset, dum viveret, desiturus: cum Iis vero et qui in spe tunc erunt, Liberi tui, Dei Pietati tuae, et vitae ubicumque probatae parem despondente foecumditatem: et qui hodie splendide nati, et sanctius educati a FRANCISCO, ut a primo Thalami fructu, a Legatione in ultimam Britanniam cum praeclaro apud Rempublicam ipsius Republicae testimonio rei bene gestae, proxime redituro, exemplum sun accepturi, cum interim, inquam, hi omnes per te LAURA SERENISSIMA, ad Tuos accederent, ut proximiore alveo flueret CORNELIUS Sanguis, qui eodem fluxerat. 

Vive igitur, quae tantae foelicitatis Augusto Tuo foelicissimo Sanguini Mater fuisti, LAURA SERENISSIMA. 

Vivant quotquot de triplici CORNELIORUM Stipite vivunt. 

Vivant Liberi Tui, vivant Nepotes in spem adoratae Reipublicae. 

Vivat Ipsa Augusta, et Regia in Exteris Fastis, in nostris vero Serenissima Domus arctius, et arctius semper copulata, et concjuncta, donec immortale hoc Imperium viverit: vivat aeterna. 

Suos vero et annos, et quos Avo pariter Principi Nostro rapuit avara Necessitas, vivat PRINCEPS. 

Vivat PRINCEPS, una, et eadem voce clamamus Omnes, et dicimus, non tamen una, et eadem mente, qua Populus. 

Clamat enim Populus in suam sorte sortem intentus, qui non semel liberalissimum expertus est. 

Nos vero laeta precamur, et plaudimus intenti in Serenissimi huius Imperii, et in Reipublicae Nostrae inocciduam Foelicitatem. 

Vivat Princeps, dicimus, de cuius a Deo Electione Vobis gratulati sumus, Amplissimi Patres; aequissimum enim fuerat. 

Princeps enim a Deo electus, cun certe spondeat et ex ipsa Electione, et de Clementia Electoris foelicitatem Reipublicae, non aliunde, quam si 

( Si tratta della pagina 112, che contiene le tre ultime righe del discorso: non riesco a decifrare perché la foto è molto sbiadita )

NOTE

1

Io trascrivo dal testo giacente nella biblioteca dei Concordi di Rovigo, dove è reperibile con la segnatura SILV. 41.5.23.

2

Quest’opera è presente anche nella biblioteca annessa all’Archivio Storico dei Padri Somaschi di Genova, Piazza della Maddalena 11, in numerose copie. Io, che intendo ricuperare opere perse dei Padri Somaschi, ho finito con il ricopiare un’opera esistente. Pazienza!

3

P. Angelo Stoppiglia, nel suo Statistica dei Padri Somaschi, I, 1931, pag. 49-50, ci informa che P. Bonetti Leonardo era veronese, e che morì a Venezia il 3 febbraio 1716, mentre era rettore dell’Ospedaletto dei Derelitti, dopo oltre cinquanta anni di vita religiosa esemplare. Per un elenco delle opere di questo religioso rimanda a Breviario storico del P. Cevasco.

4

Nella Biblioteca di Genova, annessa all’Archivio storico dei Padri Somaschi, nel reparto AUCTORES, che raccoglie gli scritti dei religiosi somaschi, di P. Bonetti Leonardo si conservano:

Vota obsequii, Venetiis 1709

Vota obsequii, Venezia 1709

Lettere, ms

Poesie, ms

Carmina, ms

La Tripode dono di Apollo, dedicato all’Em. Sig. Card. Basadonna dai Nobili del Collegio di Verona, 1674

Vota obsequii, Venezia 1709

